სერგეი კოზლოვი ზღარბი ნისლში 

მოქმედი პირნი: ზღარბი, დათუნია, კურდღელი, ციყვი, ექიმი კოდალა, მელია, მგელი, თაგვი, ვირთხა, ზარნაშო (დიდი ბუ), კატა, თხუნელა, ცხენი, ღამურა, ძაღლი. 

ვერხვის, იფანის, ფიჭვის, ნაძვის, გვირილას, შავი მორევის და ზღარბის მხსნელის ხმები. 

სურათი პირველი შემოდგომის ტყე.
დათუნია: (დარბის ტყეში თავზარდაცემული) ზღარბოოო! ზღარბოოო! (შემორბის კურდღელი). 

კურდღელი: კიდევ არ ჩანს? 

დათუნია: არააა.... რაღა ვქნა, ვინ იცის როგორ უჭირს? ან…
კურდღელი: მთელი ტყე მოვირბინე მეც, არსადაა, იქნებ სადმე წავიდა?

დათუნია: ერთი კვირაა არსად არ ჩანს, ერთი კვირა სად წავიდოდა, თან ისე ჩემთვის რომ არ ეთქვა? სულ გამოტვინდი შენ! ზღაბოოო!!! ზღარბო!!! 

ციყვი: (ხმა შორიდან) დათუნიაა!!! დათუნია!!! (შემორბის ციყვი) დათუნია, ჩქარა, ჩქარა! 

დათუნია: რა ხდება, ნახე სადმე?

ციყვი: კიიი, მგლის ბუნაგში ჩავარდნილა, შემთხვევით ვიპოვე, ახლოს ჩავირბინე და ხმა მომესმა. ვერ ამოვიყვანე, წამოდი ჩქარა! (გარბიან. სცენა ორმოსთან). 

ზღარბი: მიშველეთ... (სუსტად). 
ციყვი: აი, აქააა! 

კურღელი: არადა რამდენჯერ გავირბინე აქ...

ციყვი: რისთვის გაქვს მაგსიგრძე ყურები?

დათუნია: ნუ გეშინია ზღარბუნია, შენი დათუნია აქაა. (ამოიყვანს) აქ შენს მეტი ვინ მოახერხებდა ჩავარდნას? (ზღარბი აბუზულია). კარგი, კარგი აღარ გაგიჯავრდები. (შეეცდება თავზე ხელი გადაუსვას) მაინც რო იჩხვლიტება. (ცხვირზე ეფერება, იხუტებს) როგორ გაყინულახარ, ჩქარა წავიდეთ, გაცივდები.  (მოდიან ტყიდან). 

ნათდება ზღარბის ოთახი. ზღარბი წევს ცხვირამდე საბანწაფარებული და უყურებს ბელს წყნარი თვალებით. 

 დათუნია: მე აუცილებლად, გესმის? მე აუცილებლად, (ზღარბმა თავი დაუქნია)  მე აუცილებლად მოვალ შენთან, რაც არ უნდა მოხდეს. მე შენს გვერდით ვიქნები ყოველთვის. (ზღარბი უყურებს წყნარი თვალებით და დუმს). რატომ ხარ ჩუმად?

ზღარბი: მე მეჯერა.
დათუნია:  ასე ნუ მიყურებ. არ შემიძლია, როდესაც ასე მიყურებენ. (ზღარბმა თავლები დახუჭა). 

დათუნია: ახლა, თითქოს მოკვდი. (ზღარბმა თვალები გაახილა). 
დათუნია: გაიღიმე. (ზღარბმა სცადა, მაგრამ სუსტად გამოუვიდა). 

დათუნია: ახლა მე შენ ბულიონს დაგალევინებ. ციყვმა მოიტანა ახალი სოკოები და ბულიონი მოგიხარშე. (ბულიონი ფინჯანში ჩაასხა და ზღარბს პირთან მიუტანა).   არა, ასე არა. წამოჯექი. 
ზღარბი: არ შემიძლია. 

დათუნია: ბალიშს გაგისწორებ. აი, ასე. 

ზღარბი: მიჭირს. 

დათუნია: მოითმინე. (დათუნიამ წამოსვა ზღარბი, კედელზე მიაყუდა და ბალიში ამოუდო). 

ზღარბი: მცივა. 
დათუნია: ახლავე. (ქურქს აფარებს). როგორ არ გაიყინე? ღამ-რამობით ისე ცივა! 

ზღარბი: ვხტუნაობდი. 

დათუნია: შვიდი დღე? 

ზღარბი: ღამ-ღამობით. 

დათუნია: რას ჭამდი?
ზღარბი: არაფერს. მაჭმევ ბულიონს?

დათუნია: უი. ახლავე. დალიე. (ზღარბმა რამდენიმე ყლუპი მოსვა და თვალები დახუჭა).
დათუნია: დალიე, დალიე. 

ზღარბი: დავიღალე. 

დათუნია: არა, დალიე. (დაუწყო კოვზით ჭმევა). 

ზღარბი: მეტი არ შემიძლია. 

დათუნია: ჩემი ხათრით. (ზღარბმა გადაყლაპა).
დათუნია: ციყვის ხათრით. (ზღარბმა დალია)
დათუნია: კურდღლის ხათრით. იცი, როგორ მეხმარებოდა?

ზღარბი: მოიცა, ამომასუნთქე. 

დათუნია: დალიე კურდღლის ხათრით, ის ცდილობდა... (ზღარბმა გადაყლაპა). ზაზუნასათვის. 
ზრარბი: ზაზუნამ რაღა ქნა? (გააკეთა)

დათუნია: არაფერი, ყოველდღე მორბოდა და გკითხულობდა. 
ზღარბი: დაიცდის. ძალა არ მაქვს.
დათუნია: ხანდახან დილითაც მორბოდა. შეჭამე ერთი კოვზი. (ზღარბმა გადაყლაპა).
დათუნია: ახლა ზანრაშოსთვის (ბუსთვის. ჭოტისთვის). 

ზღარბი: ზარნაშო რაღა შუაშია?

დათუნია: როგორ თუ რა რა შუაშია? ზარნაშოს გულისთვის სამ კოვზს დალევ. 

ზღარბი: და რატომ?
დათუნია: სამი ღამე მასზე ვიჯექი და დავფრინადით. შენ გეძებდით. 
ზღარბი: ზარნაშოზე?

დათუნია: აბა რა. 

ზღარბი: მატყუებ. 

დათუნია: მე მოვკვდე თუ გატყუებდე. 
ზღარბი: და როგორ აბობღდი მასზე?

დათუნია: იცი რა მაგარი ვინმეა? კისერზე შევაჯექი და გაფრინდა. უნდ აგენახა, კურდღელს როგორ შეეშინდა რომ დაგვინახა. 

ზღარბი: როგორ?
დათუნია: დალე და გეტყვი. (ზღარბმა დალია ზედიზედ სამი კოვზი და ისევ მილულა თვალები). 
ზღარბი: როგორ?

დათუნია: რა?

ზღარბი: როგორ შეეშინდა კურდღელს?
დათუნია: აა, კურდღელს? წარმოგიდგენია? მე მივფრინავ და უცებ დამინახა. ერთი კოვზიც, იფ, იფ, რა კარგი სუნი აქვს. (ზღარბმა დალია). 
დათუნია: ზის ყურებს აცქვიტინებს და უცებ ჩვენ.

ზღარბი: ზარნაშოსთან ერთად. 

დათუნია: ჰო, ისეთი წამოხტა და გავარდა, ზარნაშო კინაღამ ხეს შეასკდა. დალიე ზარნაშოს ხათრით. 

ზღარბი: არა, მეტი მართლა აღარ შემიძლია. მოდი, დავწვები. (დათუნიამ დააწვინა ზრარბი და ქურქი დაახურა).
დათუნია: როგორ ხარ? ხომ აღარ გცივა? ჩათბი?

ზღარბი: ჰო. ზარნაშოზე მოიგონე ხომ? მითხარი. 
დათუნია: რას ამბობ, აი, მოკეთდები და ერთად გავფრინდებით. 
ზღარბი: გავფრინდებით.  (ჩაიჩურჩულა ზღარბმა და ჩაეძინა). 
სურათი მეორე ზღარბის სახლი. შემოდის დათუნია. 

დათუნია: მზე ჩადის, ბინდდება, წამო ვიბინდბუნდოთ.  

ზღარბი: უჰუუ (გახარებული). გააქვთ სავარძლები და სხდებიან. პაუზა. დათუნია ვერ ისვენებს. 

დათუნია: იცი, კურდღელს ჩვენთან ერთად უნდა ბინდბუნდობა, ჩვენთან ერთად რომ უყოს შებინდებისას. 

ზღარბი: იბუნდბუნდოს. (გამოაქვს სავარძელი). 

კურდღელი: შეიძლება? 

ზღარბი: შემოდი. (კურდღელი ფეხებს იწმენდს) 

დათუნია: გაიწმინდე, გაიწმინე, ზღარბს სისუფთავე უყვარს. 

კურდღელი: შეიძლება დავჯდე?

დათუნია: დაჯექი. (ყველანი სხდებიან). 

კურდღელი: და როგორ ვიბინდბუნდებთ? როგორ ვიჯდებით ბინდში? (ზღარბი ჩუმადაა). 

დათუნია: იჯექი ბინდში და  ჩუმად იყავი.  

კურდღელი:  ლაპარაკი შეიძლება? (ზღარბი დუმს). 

დათუნია: ილაპარაკე. 

კურდღელი: პირველად ვბინდბუნდობ. ამიტომ წესები არ ვიცი, ნუ გაბრაზდებით ჩემზე, კარგი? 

ზღარბი: არ ვბრაზდებით. 

კურდღელი: როგორც კი გავიგე, რომ თქვენ ბინდბუნდობთ, მაშინვე მოვირბინე აქ, შენს სახლთან და ბუჩქიდან გითვალთვალებდით, ვფიქრობდი, ვახ რა ლამაზად ბინდბუნდობენ, ნეტავი მეც! გავიქეცი სახლში, სხვენიდან ძველი სავარძელი ჩამოვათრიე, დავჯექი და ვზივარ...

დათუნია: და მერე?

კურდღელი: არაფერი. დაბნელდა. არა, ვფიქრობდი, ეს ასე მარტივად არ იქნება, იჯდე და ელოდე, არის აქ რაღაც. წავალ ვთხოვ, რომ მათთან ერთად ვიბინდბუნდო, იქნებ შემიშვან. 

დათუნია: აჰა. 

კურდღელი: და ჩვენ უკვე ვბინდბუნდობთ? (ზღარბი არ უსმენს, გასცქერის შებინდებას). 

კურდღელი: ბინდბუნდობისას სიმღერა შეიძლება? (ზღარბი ჩუმადაა). 

დათუნია: იმღერე. 

კურდღელი: რა ვიმღერო? (არავინ უპასუხა). შეიძლება რამე მხიარული ვიმღერო? მოდი მხიარულს ვიმღერებ, რაღაც მოწყენილობაა. 

დათუნია: იმღერე. 

კურდღელი: ლა-ლა-ლა!  (ზღარბი უფრო მოიწყინა. დათუნია უხერხულადაა ზღარბთან რომ მოიყვანა კურდღელი, რომელიც რაღაცეებს ბჟუტიალობს, ახლა კიდე ამღერდა კიდეც. არ იცის რა ქნას და უხერხულობისგან თვითონაც ამღერდა). 
დათუნია: ლა-ლა, ლუ-ლუ...

კურდღელი: ლა-ლა-ლა (ზღარბს უმძიმს მოსმენა). 

ზღარბი: მოდი გავჩუმდეთ! მოუსმინეთ რა სიჩუმნეა!  (გაჩუმდნენ) 
კურდღელი: და რა ვქნათ ახლა?

დათუნია: ჩუუუ....

კურდღელი: ჩვენ ახლა ვბინდბუნდობთ? (დათუნია თავს უქნევს). 

კურდღელი: დაღამებამდე ჩუმად უნდა ვიყოთ? (ბნელდება, ამოდის მთვარე, ბელს და ზღარბს წამიერად დასთბათ და იღიმიან...). 

სურათი მესამე  შემოდგომაა. დათუნია დგას და ტირის. მოდის ზღარბი. 

ზღარბი: რა გატირებს.

დათუნია: არ ვიცი. ტირილი მინდა. 

ზღარბი: შეხედე..

დათუნია: შევხედე და მაგიტომაც ვტირი. 

ზღარბი: და რა არის აქ სატირალი? უნდა გიხაროდეს. 

დათუნია: მე სიხარულისგან ვტირი. 

ზღარბი: ნუთუ სიხარულისგან ტირიან?

დათუნია: მერედა როგორ. (და უარესად ასლუკუნდა). 

ზღარბი: დაწყნარდი, რა გჭირს. (თათი გადაუსვა) ხვალ ისევ იქნება მზე, იფრენენ ფოთლები, გაფრიანდებიან ჩიტები. 

დათუნია: გაფრინდებიან... (უმატა ტირილს). 

ზღარბი: კი მაგრამ ისინი ისევ მოფრინდებიან, დაბრუნდებიან. გაივლის ზამტარი, თოვლი დადნება და ისინი დაბრუნდებიან. 

დათუნია: ზამთარი. (ტირის). 

ზღარბი: ჰო, ზამთარი, მაგრამ ის გაივლის და ყველაფერი იქნება თავიდან. 

დათუნია: არ მინდა, არ მინდა, გესმის?

ზღარბი: რა არ გინდა?

დათუნია: რომ ყველაფერი მიდიოდეს, მიფრინავდეს. 

ზღარბი: და ეს ხომ დიდხანს არაა, შენც ხომ იცი. და რა ლამაზია ზამთარში...

დათუნია: ზამთარშიც ვიტირებ. 

ზღარბი: ზამთარშიც? რატომ?

დათუნია: ზამთარში დამენანება. (პაუზა)
ზღარბი: გავიქცეთ. 

დათუნია: სად?

ზღარბი: გეუბნები გავიქცეთ. (მირბიან ტყეში). 

დათუნია: სად მიმარბენინებ?

ზღარბი: შეხედე! (უთითებს სოკოზე) ხედავ? არც დედა ჰყავს, არც მამა, არც ზღარბი და დათუნია, სრულიად მარტოა და არ ტირის... (დათუნია წყნარდება. უცებ). 

დათუნია: წამო, მდინარეში ვიბანაოთ. 

ზღარბი: წყალი ყინულივითაა. 

დათუნია: წამო,  ფერად-ფერადი ფოთლები ავკრიფოთ. 

ზღარბი: ფოთლები გაფრინდნენ. 

დათუნია: წამო სოკოები დავკრიფოთ შენთვის. 

ზღარბი: რა სოკოები? საიდან? 

დათუნია: მაშინ... მაშინ... ავდგეთ და დავწვეთ, მზეს მივეფიცხოთ. 

ზღარბი: მიწა ცივია. 

დათუნია: წყალი ყინულივითაა, მიწა ცივია, სოკოები არაა, ფოთლები გაფრინდნენ და რატომ თბილა? აბა რა ვქნათ?

ზღარბი: წავიდეთ და შენთან შეშა დავაპოთ. 

დათუნია: არა, შეშის დაპობა ზამთარშია კარგი. ვჟგ, ვჟგ და ოქროს ნაფოტები თოვლში. ლურჯი ცა, მზე და ყინვა. ვჟიკ, ვჟიკ, კარგია! 

ზღარბი: წავიდეთ,  დავაპოთ. 

დათუნია: რას ამბობ? და მერე ზამთარში? ბაც და ორთქლი პირიდან. ბაც და თავისით სუნთქვ, ეს ისეთი ნეტარებაა შეშის დაპობა ზამთრის მზიან, წკრიალა დღეს... 

ზღარბი: მაშინ არ ვიცი, თვითონ მოიფიქრე. 

დათუნია: წავიდეთ და ტოტები მოვაგროვოთ, შიშველი ტოტები. და ზოგიერთზე ერთი ან ორი ფოთოლი, იცი რა ლამაზია! 

ზღარბი: და მერე რა ვუყოთ?

დათუნია: სახლში დავდოთ. ოღონც ცოტა, ხვდები? ბევრი უბრალოდ ბუჩქი იქნება, თუ ცოტა-ცოტა...

ზღარბი: წამო. (აგროვებენ ტოტებს და მიდიან დათუნიას სახლში, გზაში ხვდებათ კურდღელი). 
კურდღელი: რად გინდათ ეგ ცოცხები?

ზღარბი: ეს ცოცხი არაა, ეს სილამაზეა, ნუთუ ვერ ხედავ?

კურდღელი: სილამაზე! აი რამდენია ეგ სილამაზე! სილამაზე მაშინაა როდესაც ცოტაა, აქ კი ხედავ რამდენია?

დათუნია: ეგ აქაა მაგდენი, ჩვენ კი, ზამთარში სახლში გვექნება სილამაზე. 

კურდღელი: და თქვენ ეგ ფიჩხი სახლში მიგაქვთ?

ზღარბი: რა თქმა უნდა. შენც მოაგროვე შენთვის. 

კურდღელი: რას ამბობ, რა შევირყიე? ტყეში ვცხოვრობ და ტიტველი ტოტები...

დათუნია: შეიგნე, აიღებ ორ-სამ ტოტს და ჩადებ ქოთანში. 

კურდღელი: ცირცელი (ჭნავი) ჯობს. 

ზღარბი: ცირცელი თავისთავად, მაგრამ ტოტები ძალიან ლამაზია. 

კურდღელი: და სად დადგავთ?

ზღარბი: ფანჯარაში, ისინი იდგებიან ზამთრის ცის პირისპირ. 

კურდღელი: და შენ?

დათუნია: მეც ფანჯარაში, ვინც კი მოვა ყველას გაუხარდება. 

კურდღელი: მდაა, ყვავი მართალი ყოფილა. ჯერ კიდევ დილით ტქვა, თუ შემდოგომით ტყეში დათბება, ბევრი გააფრენსო. თქვენ გააფრინეთ, ხო? (ზღარბმა და დათუნიამ ერთმანეთს გადახედეს, მერე კურდღელს). 
დათუნია: სულელი, ტუტუცი ხარ შენ, კურდღელო. და შენი ყვავიც ჩერჩეტია. ეს გაფრენა და სიგიჟეა სამი ტოტისგან შექმნა სილამაზე ყველასათვის? (მოდიან სახლში, ტოტებს აწყობენ ქილაში. უყურებენ.)

დათუნია: ნახე რა სილამაზეა, ეს კურდღელი სულ გამოჩერჩეტდა ამდენ ცანცარში... 
ზღარბი: მე წავალ სახლში. 

დათუნია: გაგაცილებ!
ზღარბი: არ მინდა, წავალ. 

დათუნია: არ უნდა, წავა და ჩახტება სადმე! 

ზღარბი: აღარ ჩავხტები. (უღიმის)...

სურათი მეოთხე დათუნიას სახლი, დათუნია და ზღარბი ჩაის მიირთმევენ. თოვს. 

ზღარბი: (ფანჯრიდან დაინახა, რომ თოვს) თოვს! თოვს ასე რომ ველოდით! 

დათუნია: წავედით. (გარბიან გარეთ, დგანან თოვლში, ცვივა ფიფქები). 

ზღარბი: (იჭერს ფიფქს) ფიფქო, საიდან მოფრინდი?

დათუნია: საიდან? მაგათგან პასუხს ვერ გაიგებ, რა, არ იცი საიდან? ციდან. (დგანან და ტკბებიან სილამაზით). 

დათუნია: არ დამეკარგო! მხედავ?

ზღარბი: აჰა. 

დათუნია: აჰა კი არა, მიპასუხე გხედავ. უნდა ვიდგე მერე და გეძებო, (მოკიდებს თათს) თავს გაუფრთხილდი, არავინ ვარდება მგლის ბუნაგში შენს გარდა. 

ზღარბი: მოიცა. .

დათუნია: (ბარდნის. სილამაზეა) ხომ არ ვირბინოთ? 

ზღარბი: დასატკეპნად არ მემეტება...

დათუნია: გავქანდეთ, ჰა? (დარბიან თოვლში. ვხედავთ როგორ მიაცილებს დათუნია შინ ზღარბს, თვითონ კი ისევ თოვლში აგრძელებს ნავარდს. ზღარბი თავის სახლში ბეჯითად ანთებს ბუხარს).

დათუნია: რა სილამაზეა? რა სილამაზეა, ეს ყველაფერი უნდა შეჭამო. 

ციყვი: არ დაიღალე?

დათუნია: ხელს ნუ მიშლი. (გაქანდება და გორაობს თოვლში). 

ციყვი: რატომ ჩაწექი თოვლში, გაცივდები. 

დათუნია: მე ამ ყველაფერს შევჭამდი. 

ციყვი: რას შეჭამდი?

დათუნია: მთელ ამ სილამაზეს. 

ციყვი: რატომ?

დათუნია: აბა სად უნდა წაიღო ეს ყველაფერი? აი დახუჭავ თვალებს, არაა, გაახელ არის, შეჭამ და შეგიძლია დაიძინო, მე მძინავს და ყველაფერი მუცელშია. 

ციყვი: მზესაც შეჭამ?

დათუნია: აჰა. 

ციყვი: თოვლსაც?

დათუნია: აჰა.

ციყვი: მეც?

დათუნია: და რა, შენ ლამაზი ხარ, როგორც  მარწყვი ზამთრში. 

ციყვი: არა, არა, მაგრამ შენ ბოროტი ხარ. 

დათუნია: ყველაფერს შევჭამ, ყველაფერს. 

ციყვი: მართლა რომ ყველაფერი შეჭამოს? (დათუნია იჭერს ფანტელებს და ჭამს).
დათუნია: ერთი, ორი, სამი, ოთხი, ხუთი...ასპირველი, ასმეორე, ასმესამე, ასმეოთხე... (იქცევა თოვლში)

ციყვი: არა, მადლობა ღმერთს არ (ვერ) შემჭამს

დათუნია: სამასოთხმოცდათხუთმეტი, სამასოთხმოცდათექვსმეტი, სამას...

ციყვი: გონს მოდი, გაიყინები. (დათუნია გარბის და წვება თავის ბუნაგში. ბოდავს)
დათუნია: მე ფიფქი ვარ.... მე ფიფქი ვარ. (კაკუნი. დათუნია ყვირის „ფიფქი ვარ“, ისევ კაკუნი, შემოვარდება კურდღელი). 

კურდღელი: დათუნია! 

დათუნია: მე ფიფქი ვარ... კურდღელი შულბლზე ხელს ადებს და როგორც ცხელი უთოდან ისე იტაცებს უკან. 

კურდღელი: ვაიმე თათი. დათუნია.... (გარბის. ხვდება ციყვს). 

კურდღელი: დათუნია ავადაა. მასთან მივირბინე, ის კი...

ციყვი: რა? რა?

კურდღელი: წევს და ყვირის რომ ფიფქია....

ციყვი: ასეც ვიცოდი! ჩქარა ზღარბთან გავიქცეთ. (გარბიან ზღარბთან). 

 ციყვი: შენი მეგობარი, დათუნია, ავადაა, თოვლით გამოძღა. 

ზღარბი: მოიცა და რატომ ჭამა?

ციყვი: ყველაფერი რომ მუცელში ჰქონოდა. მზის შეჭმაც უნდოდა, ტყისაც, თოვლისაც, ჩემიც და ყველაფრის... გაიგე? 

კურდღელი: მასთან მივირბინე და ის კი...

ზღარბი: რა? რა?

კურდღელი: რა და წეეევს და ყვირის რომ თოვლის ფანტელია... (გარბიან). 

ციყვი: მე ექიმ კოდალას მოვიყვან! 

კურდღელი: ექიმი უშველის, ექიმი უშველის, მე რომ ავად ვიყავი... (ციყვი არ ამთავრებინებს, გარბის). მასთან მივირბინე და ვხედავ, ის...

ზღარბი: რა?

კურდღელი: წეევს...

ზღარბი: მაგას მერამდენედ მიყვები? (შერბიან დათუნიასთან). 

ზღარბი: აი, მე მოვედი დათუნია. (შუბლს უსინჯავს) როგორი ცხელია! მაღალი სიცხე აქვს, საწყალი დათუნია!  (დაფაცურდება, ხმელ ფოთლებს აფენს მუცელზე). 

დათუნია: მე ფიფქი ვარ... გამარჯობა დათუნია...

ზღარბი: ეს მე ვარ ზღარბი, ვერ მცნობ დათუნია? 

დათუნია: სასიამოვნოა, თქვენ სამასმეოცე ხართ., სამასოცდამეერთე...

ზღარბი: ბოდავს... რაღა ვქნა...

დათუნია:  მე ფიფქი ვარ... რატომ დავფრინავ? იმიტომ რომ მცივა....

ზღარბი: ახლავე! (საბანს აფარებს).  

დათუნია: შენ ლამაზი ხარ, მე შენ შეგჭამ და მუცელში მეყოლები. ჟჟჟჟჟჟ ბზზზ

ზღარბი: ნუ ზუი... (კარზე კაკუნი. ციყვს  შემოჰყავს თეთრხალათიანი კოდალა).

კოდალა: შეიძლება? 

ზღარბი: მობრძანდით, მობრძანდით. 

კოდალა: ვინაა ავად?

ზღარბი: ესაა ავად. 

კოდალა: ვნახოთ, ვნახოთ. 

ზღარბი: იწვის, ცეცხლი უკიდია. 

კურდღელი: თათიც კი დამწვა. 

კოდალა: აბა მაჩვენე.

კურდღელი: აი.

კოდალა: უნდა ვუმკურნალოთ. (აღებს ჩემოდანს)
კურდღელი: ნუ შეწუხდებით, არაა საჭირო. (თათს მალავს) დათუნიას უშველეთ. 

კოდალა მიდის დათუნიასთან. სიცხეს უზომავს. 

დათუნია: (საბანს იხდის) მე ფიფქი ვარ!!!

ზღარბი: დათუნია, გამოფხიზლდი, მე ვარ ზღარბი! (გულში იხუტებს, საბანს აფარებს).

კოდალა: მდაა, მძიმე შემთხვევაა. უბრალო წამლები ვერ უშველის. თოვლი ჭამა?

ციყვი: დიახ, გამოძღა! (კოდალა ჩემოდნიდან იღებს დიდ წიგნს. კითხულობს, ბუტბუტებს). 

ზღარბი: რა? რა წერია?

კოდალა: მაცადე, ხელს ნუ მიშლი. აი. ბლომად ახალი თოვლის შეჭმისას  სიცხე,  როგორც უთო“

ზღარბი: რაა?

კოდალა: სტრიქონი გამომრჩა, ბლომად ახალი თოვლის შეჭმისას  სიცხე მაღლა იწევს  და ავადმყოფი ხდება  როგორც უთო“

კურდღელი:  უხ!

კოდალა: (კითხულობს) საჭიროა ჯადოსნური ყვავილი, ილიუტიკი, რაც სამედიცინო ენიდან თარგმნისას ნიშნავს - ყველა ბედნიერია და ყველა ხარობს. საკმარისია ავადმყოფმა ხელში აიღოს ყვავილი და ეგრევე გამოჯანმრთელდება, მაგრამ, 

ციყვი: მაგრამ რა?

ზღარბი: მაგრამ რა?

კოდალა: მაგრამ... (ადგება, პოეტურად) ყვავილი ყველა ბედნიერია და ყველა ხარობს, დედამიწაზე არ ხარობს! მედიცინა უძლურია! მე ხელს ვიბან! 

კურდღელს პირსახოცი მოაქვს. 

კურდღელი: აი, პირსახოცი. 

კოდალა: რატომ? რისთვის?

კურდღელი: ხელის დაბანა გინდოდათ. 

კოდალა: ჰო, მართლა! (იბანს ფრთების ბოლოებს). 

კურდღელი: ანუ, დათუნია მოკვდება? (ტირის)
ზღარბი: მე ვიპოვი მაგ ყვავილს! მაშინაც კი თუ ის არაა მიწაზე, მე მას ვიპოვი სადაც არ უნდა იყოს, გინდა მიწისქვეშ, გინდა წყალქვეშ და გინდა ცაში! მე მას ვიპოვი დათუნია და გადაგარ ჩენ!(გარბის)

კოდალა: მოიცა, შენ არ იცი, როგორ გამოიყურება.

ზღარბი: როგორ?

კურდღელი: როგორ? გვაჩვენე!

კოდალა: აქ არ წერია. 

ზღარბი: მაინც ვიპოვი! აუცილებლად ვიპოვი! არ არსებობს, შეუძლებელია მე ვერ ვიპოვო ეგ ყვავილი ჩემი მეგობრისთვის, დათუნიასთვის! 

ციყვი: გაუშვი, თავი დაანებე, ლამის მზეც შეჭამა და შენ თან გადასდევ. 

ზღარბი: არ შემიძლია.

(გარბის. დათუნია ყვირის - ოოო....)

ტყე, ზღარბი მირბის.  ჩერდება ვერხვთან. 

ზღარბი: სად არის ის ყვავილი? რომ მეპოვა ყველა ბედნიერი იქნებოდა და ყველა გაიხარებდა. ეგრევე გამოჯანმრთელდებოდა დათუნია. სად, სად ვიპოვო ვერხვო ეს ყვავილი, სად ხარობს? 

ვერხვი: არ ვიცი... მაგრამ ბებია ვერხვი მეუბნებოდა, რომ იქ, შუა მინდორში, ბორცვზე ბებერი იფანი დგას, მაღალია და როგორც ამბობენ, ის ისე შორს ხედავს, როგორც არავინ ამ ტყეში. მასთან გაიქექცი და ის აუცილებლად გეტყვის სად ხარობს ეგ ყვავილი. 

ზღარბი: გმადლობ ვერხვიკო! არაფერი გინდა? მე თუ ვიპოვი ყვავილს, მე შევძლებ გავაკეთო შენთვის ყველაფერი, რასაც მოისურვებ. 

ვერხვი: მე შიშველი ვერხვი ვარ, მცივა და ... მარტო ვარ, და როცა იპოვი ყვავილს, ფესვებზე თოვლი დამაყარე, დამთბება. 

ზღარბი: ეგ ხომ ახლავეც შემიძლია! აი, ასე კარგია? 

ვერხვი: რა კარგია, როგორ დამთბა! დიდი მადლობა ზღარბუნია!

ზღარბი: ეს შენ მადლობა ვერხვიკო! (გარბის). 

ვერხვი: მოიცა, მე მეტი არაფერი მაქვს, ამ ერთი, უკანასკნელი ფოთლის გარდა, წაიღე და თუ სიბნელეში გზა აგერევა, ეს ფოთოლი მოგიყვანს ჩემთან, აქვე კი შენი ტყეა, შენი მინდორი. (წყდება ფოთოლი.ზღარბი იღებს ფოთოლს). 

ზღარბი: მადლობა ვერხვიკო. 

ვერხვი: ქარს მიეცი ეს ფოთოლი და უთხარი, ფოთოლო, ვერხვის ფოთოლო, შინ მიმიყვანე და აშრიალდება თოვლში.... 

ზღარბი: გმადლობ! (გარბის, მირბის იფანთან). 

ზღარბი: გამარჯობა იფანო პაპა! თქვენ ისეთი მაღალი ხართ და ისე შორს ხედავთ...  მითხარი სად ვიპოვო, სად ხარობს ყვავილი ყველა ბედნიერია და ყველა ხარობს. 

იფანი: და რად გინდა ეგ ყვავილი, ზღარბო?

ზღარბი: დათუნიას მივუტან, თათს მოკიდებს თუ არა, გამოჯანმრთელდება! 

იფანი: შენი მეგობარი დათუნია ავად გახდა?

ზღარბი: კი, თან ძალიან. 

იფანი: ვშიშობ, შენ ვერ იპოვი მაგ ყვავილს ზღარბო.  მე აქ ვდგავარ სამასი წელია, დილით აღმოსავლეთს გავყურებ, შუადღეს - სამხრეთს, საღამოს დასავლეთს, როცა ცივი ქარი ქრის ჩრდილოეთს და მე ეგ ყვავილი არსად მინახავს და ვფიქრობ არცაა ეგ ყვავილი დედამიწაზე! 

ზღარბი: მე ვიცი, იფანო პაპა რომ ეგ ყვავილი ასრადაა დედამიწაზე, მაგრამ მე აუცილებლად უნდა ვიპოვო ეგ ყვავილი! 

იფანი: მაშინ დეიდა ფიჭვთან გაიქეცი, აქვეა, მდინარესთან, დეიდა ფიჭვს ძლიერი ფესვები აქვს და ყველაფერი იცის რაც მიწისქვეშაა. 

ზღარბი: მადლობა იფანო პაპა, არაფერი გინდა? მე თუ ვიპოვი ყვავილს, მე შევძლებ გავაკეთო შენთვის ყველაფერი, რასაც მოისურვებ. 

იფანი: ფუღურო თოვლით ამომევსო, სუნთქვა მიჭირს... როდესაც შენ იპოვი ყვავილს...

ზღარბი: რას ამბობ? ყვავილი რა შუაშია? ამის გაკეთება ახლაც შემიძლია.(გადმოყრის თოვლს ფუღუროდან) აი, აი! 

იფანი: რა ღრმად და თავისუფლად ვსუნთქავ, დიდი მადლობა ზღარბო! (ზღარბი მირბის. )

მოიცა, ქერქი ამატეხე თუ გზაში დაიღლები და ძალა აღარ გექნება, რომ გზა განაგრძო, გაკვნიტე ცოტა და თქვი, „ფეხებო,  ჩემო ფეხებო, იარეთ თვითონ“ და ფეხები თვითონ მიგიყვანენ სადაც მოინდომებ. (ზღარბი იღებს ქერქს)
ზღარბი: გმადლობ პაპა იფანო! (გარბის). . 

ზღარბი: (ჩერდება) ბინდდება, მალე ჩამობნელდება, უკვე ძალა გამომელია, ფიჭვი კი არსად არ ჩანს. იქნებ გზა ამებნა? ვაიმე, რა ეშველება ახლა დათუნიას? (ლამისაა ატირდეს, დაბორიალობს ტყეში, აშინებს ხის ფესვები, დატოტვილი კუნძები, ნამქერი, დადის, ვიდრე არ შეასკდება დათოვლილ ფიჭვს). 

ზღარბი: ოი, ფიჭვი, მაგრამ სადაა მდინარე? არა, ალბათ ეს ის ფიჭვი არაა. 

ფიჭვი: გამარჯობა ზღარბო. 

ზღარბი: გაგიმარჯოთ, გაგიმარჯოთ, დიედა ფიჭვი ხომ არ გინახავთ, მდინარესთან უნდა იდგეს. 

ფიჭვი: მე ვარ. 

ზღარბი: თქვენ? და სადაა მდინარე?

ფიჭვი: აგერ, ოღონდ თოვლითაა დაფარული. 

ზღარბი: დეიდა ფიჭვო (გახარებული), გამარჯობა! მე ზღარბი ვარ! 

ფიჭვი: ვხედავ. 

ზღარბი: (ყვირის გახარებული) მე თქვენტან პაპა იფანმა გამომგზავნა, მითხრა რომ თქვენ ყოვლისშემძლე ფესვები გაქვთ. 

ფიჭვი: ნამდვილად.  

ზღარბი: მითხრა რომ თქვენ ყველაფერი იცით რაც მიწის ქვეშაა. მითხარი სად ხარობს ყვავილი ყველა ბედნიერია და ყველა ხარობს?

ფიჭვი: და რად გინდა ყვავილი - ყველა ბედნიერია და ყველა ხარობს?

ზღარბი: ჩემი მეგობარი დათუნია ცუდადაა, მარტო ეს ყვავილი თუ უშველის. 

ფიჭვი: მე ვიცი სადაც ხარობს ასეთი ყვავილი, ზღარბო. 

ზღარბი: სად?

ფიჭვი: ჩემგან  ორასი ფიჭვის შემდეგ...

ზღარბი:  ჩემგან  ორასი ფიჭვის შემდეგ...

ფიჭვი: შენგან კი არა, ჩემგან! ჩემგან  ორასი ფიჭვის შემდეგ... ხევს გადაღმა, მოყინულ კუნძთან...

ზღარბი: ხევს გადაღმა, მოყინულ კუნძთან...

ფიჭვი: მოსჩქეფს წყარო, როემლიც არ იყინება. 

ზღარბი: მოსჩქეფს წყარო, როემლიც არ იყინება. 

ფიჭვი: და სწორედ იქ, მის ფსკერზეა შენი ყვავილი. 

ზღარბი: და სწორედ იქ, მის ფსკერზეა ჩემი ყვავილი. 

ფიჭვი: დაიმახსოვრე?

ზღარბი: დავიმახსოვრე. 

ფიჭვი: გაიმეორე. 

ზღარბი: შენგან ორასი ფიჭვის შემდეგ, ხევს გადაღმა, მოყინულ კუნძთან 

ფიჭვი: სწორია. 

ზღარბი: მოსჩქეფს წყარო, როემლიც არ იყინდება და სწორედ იქ, მის ფსკერზეა ჩემი ყვავილი. 

ფიჭვი: ნამდვილად! 

ზღარბი: რა გავაკეთო თქვენთვის დეიდა ფიჭვო? მე სადაცაა უკვე მექნება ყვავილი ყველა ბედნიერია და ყველა ხარობს. 

ფიჭვი: ნაადრევად ნუ გიხარია, შენ ჯერ არ გაქვს ეგ ყვავილი! 

ზღარბი: მე მექნება! (გარბის, მაგრამ ბრუნდება), და მაინც რა გავაკეთო შემდეგ თქვენთვის?

ფიჭვი: არაფერი. უბრალოდ, შენ იქნები პირველი ვინც იპოვა, ვინც მოიპოვა ეს ყვავილი. 

ზღარბი: დიდი მადლობა დეიდა ფიჭვოოო!!!

ფიჭვი: ბედნიერად ზღარბო! 
ღამე, ზღარბი დარბის ტყეში და ითვლის ფიჭვებს. 

ზღარბი: ოცდასამი, ოცდაოთხი, ოცდახუთი... სამოცდაჩვიდმეტი, სამოცდათვრამეტი, სამოცხდაცხრამეტი... ასხუთი... ასორმოცდაერთი, ასორმოცდაორი, ასორმოცდასამი... ფუ... ძალა აღარ მაქვს, დავისვენებ. (დაჯდა თოვლში). უკვე დაღამდა, ვარსკვლავებიც გამოეფინენ, აი, როგორი ვარსკვლავია... თოვლს შევჭამ და გავიქცევი, გზას განვაგრძობ... (დააპირებს შეჭმას, გაჩერდება) არა, თოვლის ჭამა არ შეიძლება, თორემ გავხდები როგორც უთო. (წამოხტება და გარბის)  ასორმოცდაოთხი, ასორმოცდახუთი, ასორმოცდაექვსი... ასსამოცდაათი, ასამოცდათერთმეტი, ასსამოცდათორმეტი.. ასოთხმოცდათვრამეტი, ასოთხმოცდაცხრამეტი, ორასი! ააა! აი, მოყინული კუნძიც! ოი, ეს რა არის?  ყვავილი! როგორ გავს ვარსკვლავს?! მთლად ვარსკვლავივითაა! (დაიხრება რომ თათით შეეხოს ყვავილს), არა, თათით ვერ მოვწყვეტ, ჯოხი უნდა ავიღო! არა, ჯოხით არ შეიძლება, რამეს ვატკენ... რაღა ვქნა? ჩავყვინთო?  (სინჯავს) ააა, რა ცივიაა! ხო მაგრამ ამ ყვავილის გარეშე, დათუნიას არაფერი ეშველება!  (გამოექანება) ერთი, ორი, სამი! (ადგილზე დგას, კანკალებს), ერთი, ორი, სამი! (გარბის და წყაროსთან ხევდება), არა, მორჩა! ერთი, ორი, სამი! (ჩადის , ისმის ბუყბუყი, ამოყვინთავს) აქედან ვხედავ, აი აქედან ვხედავ ყვავილს, ვყივნთავ იქ, ვაღებ თვალს და არაა! ისევ უნდა ჩავყვინთო! ისევ არაა! არაა! (ლამისაა ატირდეს), როგორ ცივა, როგორ ცივა! ვერ წავალ! როგორ წავიდე, დათუნიას რა ეშველება?  (ჩაყვინთავს, ამოყვინთავს) მიშველეთ, ვიხრჩობი, ვიხრჩობი!  (ჩადის ისევ. ამოდის) უნდა ვირბინო, უნდა ვირბინო, რომ გავთბე! (დარბის, დარბის, ჩერდება) ყვავილო! ვერ გიპოვე, ვერ მოგიპოვე! დათინია მაპატიე, ძალიან მცივა! მაპატით ყველამ, მე ვნახე ყვავილი ყველა ბედნიერია, ყველა ხარობს, მაგრამ ვერ შევძელი მისი მოპოვება, ვიყინები! მთავრითა და ვარსკვლავებით განათებულ ბნელ ტყეში მირბის ზღღაბი, რომელიც თვითონ ანათებს ვარსკვლავივით. ესაა თოვლის ყვავილი ან ზეცის ვარსკვლავი ოთხ პატარა ფეხზე. 

ზღარბი: მორჩა, მეტი არარ შემიძლია, ძალა გამომეცალა, ავდგები და დავიძინებ! (ჯდება), მშვიდობით დათუნია! მშვიდობით კურდღელო! მშვიდობით ყველა.  

იფანის ხმა: თუ გზაში დაიღლები და ძალა აღარ გექნება, რომ გზა განაგრძო, გაკვნიტე ჩემი ქერქი და თქვი, „ფეხებო,  ჩემო ფეხებო, იარეთ თვითონ“ და ფეხები თვითონ მიგიყვანენ სადაც მოინდომებ. 

(ზღარბი წამოჯდება, იღებს ქერქს, ძლივს ლაპარაკობს).

ზღარბი:  ტუჩები უკვე მომეყინა, ვეღარც ვლაპარაკობ, (გაკვნიტავს ქერქს) „ფეხებო,  ჩემო ფეხებო, იარეთ თვითონ“, (ქარს ატანს ფოთოლს) ფოთოლო, ვერხვის ფოთოლო, შინ მიმიყვანე. (დასრულებული არ აქვს რომ მისი ფეხები თვითონ ამოძრავდებიან და წაიყვანენ ფოთლის კვალდაკვალ). 
იფანი: ეს რა არის? ეს რა ციმციმებს ვარსკვლავების ქვეშ თოვლზე? არასოდეს მინახავს ასეთი რამ მაგრამ საიდან რანაირად ვიგრძენი თავი ასე ბედნიერად ასე უცებ და რა მახარებს? ნუთუ ეს ის ყვავილია, რომელსაც ასე ეძებდა ზღარბი?

ვერხვი: შეხედეთ, შეხედეთ ეს რა არის? ნუთუ ვარსკვლავია? ცის ვარსკვლავი მიწაზე დარბის! არასოდეს ვყოფილვარ ასე ბედნიერი და გახარებული! ზღარბი უჩუმრად მირბის. 

დათუნიას სახლი. ციყვი და კურდღელი დათუნიას ღამეს უთევენ. 

კოდალა: უარესადაა. 

ციყვი: სადაა ზღარბი, ალბათ ვერ მოახერხა ჯადოსნური ყვავილის პოვნა?

კურდღელი: ის იპოვის! ის აუცილებლად იპოვის. 

კოდალა:  საფენი უნდა გამოვუცვალოთ, გაიქცევი, თოვლში კარგად გააცივე.

კურდღელი: ახლავე! (გარბის და შეშდება, კართან ვარსკვლავივით მოციმციმე ზღარბია) ყვავილი, ყვავილი! ზღარბმა ყვავილი იპოვა!  

კოდალა: მმმ, ეს ისაა. 

კურდღელი: შეხედეთ, დათუნია დგება... 

ციყვი: როგორი ბედნიერი ვარ, როგორ მიხარია! 

კოდალა: მოკიდე ხელი დათუნია, ამ ყვავილმა იხსნა შენი სიცოცხლე. 

დათუნია: რა საოცარი ყვავილია! ზღარბი სადაა?

კოდალა: მართლა, სადაა ზღაბი? (დათუნია გულში იხუტებს ზღარბს და ყვავილი იქცევა ზღარბად).

ზღარბი: მე აქ ვარ.

ყველა: ზღარბი! 

დათუნია: და აქ რას აკეთებ?

ზღარბი: ველოდები, როდის გამოჯანმრთელდები. 

დათუნია: რა ავად ვიყავი? 

ზღარბი: ჰო. 

დათუნია: არ მახსოვს. რაღაცის ჭამა მინდა.

ზღარბი: შენ თოვლით გამოძეხი. 

დათუნია: არ მახსოვს, არ მახსოვს. ჭამა მინდა. 

ზღარბი: არ ახსოვს.... მთელი ზამთარი გაიძახოდა ფიფქი ვარო, მე ისე მეშინოდა რომ დადნებოდა გაზაფხულზე...

სურათი მეხუთე გაზაფხულია. სცენაზეა დიდი გვირილა. მოდის ზღარბი. აღტაცებულია. მისვლას ვერ ბედავს. 

ციყვი: რას დადიხარ? გინდა რამე? 

ზღარბი: არაფერიც არ მინდა. (ჩაიბურტყუნა და ნაძვს მიეფარა. იქიდან უყურებს).  მივალ. მივალ და პირდაპირ ვეტყვი. მე თქვენ მომწონხართ გვირილავ! მოხიბლული ვარ!“. მოხიბლული ვარ, მოხიბლული ვარ, იქნებ, მე თქვენით მოხიბლული ვარ? თავიდან ვცდი. მე თქვენ მომწონხართ გვირილავ, მე თქვენით მოხიბლული ვარ. არ ვარგა.  მე... თქვენით... ცუდია! მე თქვენ მომწონხართ გვირილავ! მოხიბლული ვარ!ასე უკეთესია. და ის რას იტყვის? იტყვის „მეც მომწონხარ, ზღარბო“. რა კარგი იქნებოდა! მაგრამ ის ასე არაფრით არ იტყვის. რად ვუნდივარ ზღარბი. (უვლის შორიდან გარშემო). ციყვთან ხომ არ წავიდე და რჩევა ვკითხო, მაინც ციყვია და ფიქრობს ისევე, როგორც გვირილა. (მიდის და გადაეყრება დათუნიას). 

დათუნია: აქ რას აკეთებ? 

ზღარბი: შენ?

ზღარბი: მე ვსეირნობ. 

ზღარბი: მეც. 

დათუნია: გინდა საიდუმლო გითხრა? 

ზღარბი: თქვი. 

დათუნია: აქ არაჩვეულებრივი გვირილაა. მის გასაცნობად მივდივარ. ოღონდ ჩჩჩ, არავის უთხრა. 

ზღარბი: (გაშეშდა. პაუზა) ეგ ჩემი გვირილაა. ნაძვთან ხომ?

დათუნია: ჰო, ნაძვთან. და შენ საიდან იცი? ის მხოლოდ გუშინ გამოჩნდა ჩვენს ტყეში. 

ზღარბი: ჰოდა გუშინ ვნახე. ოღონდ არავის უთხრა. გაიგე?

დათუნია: მოიცა და შენი რატომაა?

ზღარბი: იმიტომ რომ პირველმა დავინახე. 

დათუნია: და საიდან იცი რომ ის მოინდომებს შენთან მეგობრობას და არა ჩემთან, დათუნიასთან?

ზღარბი: იმიტომ რომ ის ისე დგას და ისე იყურება რომ ეგრევე ეტყობა, ვისთანაც უნდა მეგობრობა. 

დათუნია: ვისთან?

ზღარბი: ჩემთან. 

დათუნია: იცი... მე შენგან ამას არ ველოდი. თქვი, როგორ დგას და როგორ იყურება. 

ზღარბი: განა ამას სიტყვით გადმოსცემ?

დათუნია: მანახე. (ზღარბი დგება ცალ ფეხზე და ნაზად გახედა დათუნიას).
დათუნია: და რატომ გგონია რომ ეგრევე ეტყობა რომ შენთან მეგობრობა უნდა?

ზღარბი: იმიტომ რომ ასე იყურება. (ისევ დადგა ცალ ფეხზე და ნაზად გახედა). 

დათუნია: იცი რა, ერთად წავიდეთ, გავიცნოთ და თვითონ აირჩიოს. 

ზღარბი: არა, ჯერ მე მივალ და მერე შენ. 

დათუნია: და პირიქით რატომ არა? მე გავიცნობ და წარგადგენ შენ. 

ზღარბი: შენ შეაშინებ. 

დათუნია: მე? მე დილით მდინარეში ვიბანავე ფაფუკი რომ ვყოფილიყავი. ნახე როგორი აბრეშუმის ვარ. განა ასეთი დათუნია ვინმეს შეაშინებს. 

ზღარბი: მერე რა, მაინც დააფრთხობ, შენ ისეთი საშინელი ხარ. 

დათუნია: მე? საშინელი?

ზღარბი: შენ ხომ დათვი ხარ და ის გვირილაა. 

დათუნია: მერე რა? დათვი ბევრნაირია. მე აი როგორი აბრეშუმის ვარ. 

ზღარბი: მოიცა, გავიქცევი და ვნახავ, იქაა თუ არა. (გარბის)
დათუნია: დაიცა, მოდი მივცოცდეთ. 

ზღარბი: რატომ? მივირბენ და დავბრუნდები. 

დათუნია: მაშინ ერთად წავიდეთ. 

ზღარბი: ნუ გეშინია, დავბრუნდები, მხოლოდ შევხედავ. (გაიქცა. გვირილა ისევ იქ იდგა). 

ზღარბი: დაე, დათუნია მივიდეს პირველი. მე არ შემიძლია. 

(ბრუნდება დათუნიასთან). 

ზღარბი: მიდი. იქ დგას. გაიცანი და ეგრევე დამიძახე.  (დათუნია მიდის) ანდა... არ დამიძახო! 

დათუნია: (ტრიალდება) რატომ? რა მოიგონე? 

ზღარბი: მეშინია. 

დათუნია: წამო! (პაუზა) იცი, მე მე მგონია რომ მას შენთან მეგობრობა უნდა. 

ზღარბი: საიდან დაასკვენი?

დათუნია: ისე იდგა და იყურებოდა...

ზღარბი: როგორ?

დათუნია: ასე! (დგება ცალ ფეხზე და ნაზად გახედავს ზღარბს). 

ზღარბი: და რატომ ფიქრობ რომ ჩემტან მეგობრობა უნდა?

დათუნია: იმიტომ რომ ასე იდგა და იყურებოდა! 

ზღარბი: კი მაგრამ მე მას არ დავუნახივარ...

დათუნია: მიხვდა, იგრძნო რომ ნაძვის ქვეშ იდექი და უყურებდი! 

ზღარბი: მართლა?

დათუნია: შენ გვირილებს არ იცნობ, გგონია მზეს უყურებს და ყველაფერს ხედავენ!

ზღარბი: დათუნია, ის ასეთი არაა, ის...

დათუნია: მერე რა, ნუ არის, წამოდი, გაგაცნობ და აუცილებლად მოუნდება შენთან მეგობრობა! 

ზღარბი: და რომ არ მოუნდეს?

დათუნია: აი, სულელი. 

ზღარბი: იქნებ შენთან მოუნდეს...

დათუნია: გადაირიე? მე საშინელი ვარ! 

ზღარბი: რანაირად ხარ საშინელი?

დათუნია: მე დათვი ვარ! 

ზღარბი: ხო მაგრამ შენ ფაფუკი დათუნია ხარ!  როგორც ბაბუაწვერა! 

დათუნია: ჰა-ჰა, რა ასეთი ბაბუაწვერები არსებობენ? მოიცა, მოვიფიქრე! მივიდეთ როგორც ყვავილები! მე ბაბუაწვერა ვიქნები, შენ კი, შენ კი კაკტუსი, იცი კაკტუსი რა ლამაზად ჰყავვის? ის ისეთი ეკლიანია და ჩხვლეტია, როგორც შენ. ვეტყვი, გაიცანი ეს ჩემი მეგობარია აფრიკიდან კაკტუსი. წავიდეთ, ასე ერთ ფეხზე, როგორც ყვავილები. 

ზღარბი: მოიცა.... რომ წამოგცდეს და უცებ ზრარბო დამიძახო?

დათუნია: (ჩაფიქრდება) ვეტყვი, რომ აფრიკაში ბევრი სახელები გაქვთ, უცხოებისთვის კაკტუსი გქვია, ახლობლებისთვის ზღარბი. 

ზღარბი: და რომ გკითხოს, შენ რა გქვია ახლობლებისთვისო?

დათუნია: ვეტყვი რომ ბებია დათუნიას მეძახის...

ზღარბი: და უცებ კალია რომ გამოხტეს,ან ჩვენი კურდღელი და დათუნია დაგიძახოს, რას ეტყვი, ბებიაჩემიაო? 

დათუნია: მერე რა, იყოს კალია, ან კურდღელი ბებიაჩემი. ერთი დღით რა უჭირს. 

ზღარბი: და მერე ყვავილები დახტიან? ან ჩვენ რომ მივალთ არ იეჭვებს რომ დავდივართ?

დათუნია: ვეტყვი რომ მარტო ორი ყვავილი ვხტივარ, მე ბაბუაწვერა და შენ კაკტუსი. 

ზღარბი: ეწყინება, თვითონ ხომ ვერ ხტის.... არა, არ მინდა ეს ტყუიულები, არ შემიძლია მისი მოტყუება....

დათუნია: ჰოდა, ისე მივიდეთ მაშინ, ნუ მოვატყუებთ! 

ზღარბი: კარგი... შენ მიდი და მერე დამიზახე მე. 

დათუნია: კარგი! (მიდიან, წინ დათუნია, უკან ზღარბი). 

დათუნია: გამარჯობა, თქვენ გვირილა ხართ?

გვირილა: დიახ. 

დათუნია: მე დათუნია ვარ. 

გვირილა: ვხედავ. 

დათუნია: როგორ მოგწონთ ჩვენს ტყეში?

გვირილა: ძალიან მომწონს, ძალიან ლამაზია აქუარობა. 

დათუნია: და ამინდიც მშვენიერია, ხომ? წვიმა გიყვართ?

გვირილა: წვიმა? მე ჯერ არც ერთხელ მინახავს წვიმა. როგორია?

დათუნია: წვიმა სხვადასხვანაირი არსებობს, ხან მზე პირს იბანს - თან წვიმს და ტან მზე ანათებს. 

გვირილა: ეს ალბათ ძალიან ლამაზია, ხომ? რა კარგად საუბრობთ, მომიყევით კიდევ რაიმე. 

დათუნია: ხან ტავსხმა წვიმაა, მხოლოდ წყალი იღვრება ციდან. 

გვირილა: მე ძალიან მიყვარს წყალი. (ზღარბი ნაძვის უკან ხტის და რაღაცეებს ანიშნებს დათუნიას, „გამაცანი, გამაცანი“ ბურტყუნებს. მაგრამ დათუნიას გადაავიწყდა).

დათუნია: ეგ კიდევ რა არის, ხან თოვს. 

გვირილა: ეგ რაღაა?

დათუნია: ოო, თოვლი ძალიან ცივი რამეა. ეს ასეთი წვიმაა ზამტარში. წარმოგიდგენია? ციდან ცვივა დიდი ფაფუკი ფანტელები. რას შევადარო? აი, მაგალითად მე, დათუნიას. 

გვირილა: ასეთი უზარმაზარი?

დათუნია: არა, ისეთივე ფაფუკი, რბილი და მოსიყვარულე. 

გვირილა: თქვენ მოსიყვარულე ხართ?

დათუნია: ძალიან. (ზღარბი ლამისაა ატირდეს წყენისგან. „როგორ არ გცხვენი დათვო! შენ ხომ დამპირდი!“)
დათუნია: გინდათ ჩემი მეგობარი გაგაცნოთ?

გვირილა: ძალიან.

დათუნია: ნება მიბოძეთ წარმოგიდგინოთ, ჩემი მეგობარი ზღარბი. გამოდი! (ზღარბი  ვერ ინძრევა). 

დათუნია: ნება მიბოძეთ წარმოგიდგინოთ, ჩემი საუკეთესო მეგობარი ზღარბი. გამოდი! 

(ზღარბი ადგილიდან არ იძვრის. ძალა არ ჰყოფნის, ტრაილდება და უკანმოუხედავად გარბის). 

სურათი მეექვსე (შემოდის ტყის თაგვი) 

კურდღელი: სეირნობ?
თაგვი: ვსუნთქავ, სუნთქვით ვერ ვძღები. 

კურდღელი: წესით კაი ხნის წინ უნდა ჩამოეთოვა უკვე, ტყეში კი ისევ თბილა. იქნებ ზამტარს დავავიწყდით? ყველასთან დადგა, ტყეში კი არც შემოუხედავს.
თაგვი: ეტყობა. 

კურდღელი: იცი რას ვფიქრობ? თუ აქამდე არ დადგა, ესე იგი აღარც მოვა. 

თაგვი: რას ამბობ! არ არსებობს. ჯერ არ ყოფილა რომ ზამთარს გვერდი აევლოს. 

კურდღელი: და თუ არ მოვა?

თაგვი: აბა რა გითხრა? ირბინბე, სინუთქე, იხტუნე სანამ თათები მოგდევს და ნურაფერზე იფიქრებ. 

კურდღელი: ასე არ შემიძლია, ყველაფერი წინასწარ უნდა ვიცოდე. 

თაგვი: ბევრი გეცოდინება? მალე დაბერდები. 

კურდღელი: კურდღლები არ ვბერდებით. კურდღლები ახალგაზრდები ვკვდებით. 

თაგვი: და რატომ?

კურდღელი: ჩვენ დავრბივართ, გესმის? მოძრაობა კი სიცოცხლეა. 

თაგვი: ჰა-ჰა! ნახავ როგორი ბებერი იქნები. (დადიან შემოდგომის ტყეში. თაგვი სევდიანდება). 

კურდღელი: ყურები ნუ ჩამოყარე, ნუ დანაღვლიანდი. 

თაგვი: არ ჩამომიყრია. 

კურდღელი: ჩამოგიყრია, ნაღვლიანი ხარ. ვხედავ. 

თაგვი: სულაც არ ვარ ნაღვლიანი, უბრალოდ სამწუხაროა.

კურდღელი: გაივლის. ჩამოყრის თოვლი, უნდა იდგე და შალო კვალი, დილიდან საღამომდე ირბინო და შალო. 

თაგვი: რა ძალაა?

კურდღელი: სულელო, შეგვჭამენ. 

თაგვი: და შენც ირბინე საჯდომით წინ, აი ასე. 

კურდღელი: მაგარია!

თაგვი: ხედავ, ახლა ვერავინ მიხვდება ვინ ხარ. 

კურდღელი: მე კი, მე კი იცი რას გასწავლი? გასწავლი როგორ უნდა კვნიტო ქერქი. 

თაგვი: მე ქერქს არ ვჭამ. 

კურდღელი: მაშინ, მაშინ სირბილს გასწავლი. 

თაგვი: არაა საჭირო.

კურდღელი: აბა რით გადაგიხადო?

თაგვი: არც არაფრით, კარგია თუ ჩემი რჩევა წაგადგა.

კურდღელი: მადლობა შენ! (თაგვი მიდის). მაგარია, ახლა ვერარვინ დამიჭერს, უბრალოდ კარგად უნდა ვივარჯიშო, სანამ თოვლს ჩამოუყრია! გახარებული ვარჯიშობს. დახტის, უცბად ხეს ფოთოლი მოსწყდება, ჩამოვარდება და შიშისგან გული წაუვა. ძლივს მოსულიერდება. 

კურდღელი: აღარ შემიძლია, მგლის მეშინია, მელიის მეშინია, ფოთლისაც კი მეშინია. აღარ ღირს ცხოვრება!

მიდის შავ მორევთან. 

კუდღელი: შავო მორევო, უნდა ჩამოვხტე შენში და თავი დავიხრჩო, აღარ შემიძლია, მომბეზრდა - ყველაფრის მეშინია. 

შავი მორევი: ნუ იზამ ამას ყურცქვიტა! დახრჩობას ყოველთვის მოასწრებ, მაგას ჯობია წადი და ნურაფრის შეგეშინდება. 

კურდღელი: ეგ როგორ?

შავი მორევი: აი ასე, რიღას გეშინია თუკი დახრჩობა გადაწყვიტე და ჩემთან მოხვედი? წადი და ნუ გეშინია! 

კურდღელს ჭკუაში დაუჯდა.

კურდღელი: დიდი მადლობა შავო მორევო! (მოხტის ამაყად. ხვდება მგელი). 

მგელი: აი ვის შევჭამ ახლა! (კურდღელი უშიშრად აგრძელებს გზას).
მგელი: კი მაგრამ რატომ არ გეშინია ჩემი? რატომ არ გარბიხარ?

კურდღელი: და რატომღა უნდა მეშინოდეს შენი, ჩავ მორევთან მივედი, თავი უნდა დამეხრჩო, და შენი რანაირადღა უნდა მეშინოდეს? 

მგელი: ამას უყურე? (გაკვირვებული გაეცლება. კურდღელი  არხეინად კვნიტავს ტოტებს. მოდის მელია. დაინახავს კუდღელს). 

მელია: ტოტებს კვნიტავ? მე შენ ჩაგკვნიტავ! მოდი აქ ყურცქვიტა! კურდღელი წარბშეუხრელად შეეშვა კვნეტას.

კუდღელი: შავ მორევთან მივედი, რუხი მგლის არ შემშინებია და შენი რანაირადღა შემეშინდება? 

(კვნეტა გააგრძელა. მელია გაკვირვებული გაეცალა)

მელია: სულ გადაჯიშდა ყველაფერი... (კურდღელი კუნძე ჩამოჯდება და მზეს ეფიცხება. მოდის ზარნაშო (დიდი ბუ)).

ზარნაშო: ზიხარ?

კურდღელი: ვზივარ.

ზარნაშო: მერე არ გეშინია?

კურდღელი: რომ მეშინოდეს ვიჯდებოდი?

ზარნაშო: რა თავი მოგაქვს, თუ წუხალნდელს აქეთ გამამაცდი?

კურდღელი: შავ მორევს მოვადექი, იმის არ შემშინებია, მგლის აღ შემშინებია, მელიამ გვერდით ჩამიარა და არც გავნძრეულვარ და შენ შემაშინებ ბებერო ბუმბულიანო? შენზე ფიქრიც კი არ მინდა. 

ზარნაშო: წადი ჩვენი ტყიდან. შენი შემხედვარე, ყველა კურდღელი ასეთი გახდება. 

კურდღელი: არ გახდებიან... (ზარნაშო წავიდა). ქარმა ფოთლები მოაყარა, კურდღელი შეშინდა, კანკალებს. 

კურდღელი:  რუხი მგლის არ მეშინია, მელიის ოდნავაც არა, ზარნაშოსი ხომ საერთოდ და ფოთლები რომ ცვივა და შრიალებს მეშინია...“ გაიქცა შავ მორევთან. 

კურდღელი: რატომ მეშინია როცა ფოთლები ცვივა და შრიალებენ?

შავი მორევი: ეს ფოთლები კი არა, დრო შრიალებს და ჩვენ ვუსმენთ და ყველას გვეშინია. 

თოვას დაიწყებს. კურდღელი უშიშრად დარბის ისევ, მირბის დათუნიასთან. 

კურდღელი: დათუნია, შენ ყველაზე კარგი ხარ, ვისაც მე ვიცნობ. 

დათუნია: კი მაგრამ ზღარბი? 

კურდღელი: ზღარბიც კარგია, მაგრამ შენ ყველაზე კარგი ხარ. 

დათუნია: რა გჭირს // რა დაგემართა// რა ხდება შენ თავს?/// დაჯექი, დამშვიდდი, რას დახტიხარ?

კურდღელი: დღეს გავიღვიძე და მივხვდი, რომ შენზე კარგი ქვეყნად არავინაა.

ზღარბი: გამარჯობა დათუნია, -გამარჯობა ბაჭია, (ყურცქვიტა) სახლში რას სხედხართ, გარეთ თოვს. 

დათუნია:  შენთან ვაპირებდი წამოსვლას, ბაჭიამ მოირბინა და ამბობს, რომ მე ყველაზე კარგი ვარ. 

ზღარბი: მართალია, რა, არ იცოდი?

კურდღელი: მართლა ყველაზე კარგია?

ზღარბი:  მერედა როგორ! მოდი, ჩაი დავლიოთ. (სვამენ ჩაის). 

კურდღელი: მისმინეთ, აი რა მესიზმრა. ვითომ ტყეში სრულიად მარტო დავრჩი. თითქოსდა არავინაა არც ჩიტები, არც ციყვები, არც კურდღლები. არავინ. და ახლა რაღა ვქნა? ვფქირობდი სიზმარში. და გამოვედი ტყეში. ტყე კი მთლიანად თოვლშია და არავინაა. აქეთ ვეცი, იქით, მთელი ტყე სამჯერ შემოვირბინე და არავისი ჭაჭანებაა არაა, გესმით. 

ზღარბი: რა საშინელებაა. 

დათუნია: აბაა. 

კურდღელი: ნაკვალევიც კი არსადაა, ცაში კი ბამბაა. 

ზღარბი: როგორ თუ ბამბა? 

კურდღელი: აი, ასე - ბამბის სქელი ცა. და იქ... და იქ... 

ზღარბი: რა?

კურდღელი: და იქ... წარმოგიდგენიათ? ძველი კუნძიდან, ტყის პირას რომაა...

ზღარბი: გორაკს იქით?

კურდღელი: არა, მდინარესთან. კუნძიდან, რომელიც მდინარის პირასაა, გამოძვრა...

დათუნია: ვინ?

კურდღელი: შენ, დათუნია!

დათუნია: იქ რა მინდოდა, რას ვაკეთებდი კუნძის ქვეშ?

ზღარბი: სჯობია კითხო, რა გააკეთე, რომ გამოხვედი. 

დათუნია: და რა ვქენი მე?

კურდღელი: გამოხვედი და ჩუმად, ძალიან ჩუმად მითხარი, ნუ ნაღვლობ ბაჭია, ჩვენ ყველა ერთნი ვართ. მოხვედი ჩემთან, გადამეხვიე.... შუბლი შუბლზე მომარტყი. თავი ისე კარგად ვიგრძენი რომ ავტირდი. 

დათუნია: და მე?

კურდღელი:  შენც ატირდი. ვდგავართ და ვტირივართ

ზღარბი: და მე?

კურდღელი: შენ არ იყავი. მეტი არავინ იყო, წარმოგიდგენია? ცარიელი ტყე, ბამბის ცა, არავინ, არავინ, ჩვენ კი ვდგევართ და ვტირივართ. 

ზღარბი: არ არსებობს. ასე არ ხდება! მე აუცილებლად უნდა გამოვჩენილიყავი. 

დათუნია: ეს ხომ სიზმარია. 

ზღარბი: მერე რა. უბრალოდ თქვენ ტიროდით და ვერ შემამჩნიეთ, როგორ გამოვედი ბუჩქიდან. გამოვედი, ვხედავ - ტირიხართ, ვიფიქრე, ტირიან ესე იგი მიზეზი აქვთ და ხელი არ შეგიშალეთ. 

კურდღელი:  შენ არ ყოფილხარ.

ზღარბი: არა, ვიყავი. 

კურდღელი: არ ყოფილხარ. 

ზღარბი: მე კი ვამბობ რომ ვიყავი. უბრალოდ არ მინდოდა ხელი შემეშალა ტირილში. 

დათუნია: რა თქმა უნდა იყო, მე დავინახე, თვალი მოვკარი. 

კურდღელი: და მე რატომ არ მითხარი?

დათუნია: ვხედავდი დაბნეული, არეული იყავი, თავიდან ვიფიქრე, დავამშვიდებ და მერე ვეტყვი მეთქი, მერე კი, რაღა მეთქვა? ეს რა სალაპარაკოა, ზღარბი ხომ ყოველთვის ჩემთან ერთადაა. 

კურდღელი:  მე კი მაინც მგონია, რომ ჩვენი მარტო ვიყავით. 

ზღარბი: შენ მოგეჩვენა. 

დათუნია: მოგეჩვენა. 

კურდღელი: და თუ ასეა, რა მქონდა თან?

დათუნია: და შენ გქონდა თან რამე?

კურდღელი: დიახ. 

ზღარბი: პატარა ჩანთა გქონდა. (აბგა)

დათუნია: სტაფილოთი. 

კურდღელი: მართალია. თქვენ იცით ვინ ხართ ჩემთვის? თქვენ ჩემთვის ყველაზე, ყველაზე უკეთესები ხართ, ვინც არის დედამიწაზე. 

სურათი მეშვიდე (თოვს, ქარბუქია.)

დათუნია: (თავის სახლში) ასეთ ქარბუქს, ნამქერს, არ მოვსწრებივარ, უკვე სამი კვირაა ქრის, თოვს, მთელი ნაძვები თოვლმა დაფარა, არადა ახალი წელია... ახალი წელი ნაძვის გარეშე... (ქარბუქი დგება). ნუთუ ქარბუქი ჩადგა?
ზღარბი: (თავის სახლში) დღეს ახალი წელია. ახალი წლის მოსვლამდე დარჩა... ხუთიდან შვიდამდე 2, შვიდიდან ცხრამდე - ორი, ცხრიდან თერთმეტამდე -ისევ ორი და კიდევ ერთი, სულ რამდენი? გამოდის ხუთი ან შვიდი. თავიდან დავითვლი.

დათუნია: (ცდილობს სახლის კარების გაღებას) როგორ ამოუქოლავს? არ იღება. (ჯერ მხრით ეჯახება, შემდეგ საჯდომით) ვაახ, ესეც შენ, ესეც შენ!  რა ვქნა ახლა? (ჯდება, თათებს შემოიწყობს თავზე, აღებს პატარა სარკმელს, ყვირის). ზღარბოოო! ციყვოო! 

ზღარბი: დრო თითქოს თვითონ გარბის, ოღონდ ჩქარა ჩქარა (იღებს თათით დიდ ისარს, ატრიალებს და ითვლის) ერთი საათი, ორი... სამი... 

ზღარბი: (თათით დიდ ისარს ატრიალებს) ახალ წლამდე შვიდი სააათია. ახლა უკან დავაბრუნებ. მაგრამ სად გავაჩერო?საათი  წინ როგორ მიდის ვიცი და აი, უკან როგორ მიდის, ეგ ჯერ არ მისწავლია. ოი. დრო ამერია. ახლა რაღა ვქნა? როგორ გავიგებთ როდის მოვა ახალი წელი? (გაბრაზებული ატრიალებს ისრებს წინ და უკან). 
დათუნია: ( კარებს სცემს) აი შენ, აი შენ! 

ციყვი: (ტყეში მოდის) ქროდა და ქროდა, ქროდა და ქოროდა, მეგონა ბოლო არ ექნებოდა. ყველა პატარა ნაძვი თოვს დაუფარავს. არადა დღეს ახალი წელია. ვაიმე, ახალი წელი  იქნებ უკვე დადგა კიდეც? და ჩაიარა? არა, არ შეიძლება. როგორ ჩაივლიდა თუ ჩვენ არ შევხვდებოდით? ნუთუ შეიძლება, ჩემთან მოსულიყო დათუნია ისე, თუ მე არ მინახავს? (ჩემთან მოვიდეს დათუნია ისე, თუ არ დავინახე?) ან ზღარბი? არა, ცხადია, მათ შეუძლიათ მოსვლა, მაგრამ თუ ჩვენ ერთად ჩაის არ დავლევთ, ესე იგი სიმართლე არცაა, არც მოსულან. ასე არაა? ასეა ახალი წელიც, არ მოსულა, თუ ჩვენ მას არ შევხვედრილვართ. დათუნიასთან გავიქცევი, დათუნიასთან ერთად ზღარბთან, ის ჭკვიანია, რამეს მოიფიქრებს. როგორ ბნელა, არაფერი ჩანს. რაღაც ანათებს, მოიცა, დათუნიას სახლიდან ხომ არ გამოდის. (აკაკუნებს)  ვინ ხარ?
მგელი: მგელი.  
ციყვი: ვაიმე. (დავარდება)
მგელი:  ვერ მხედავ, ხომ? აი, მე გხედავ. ციყვი ხარ. თოვლში რას დაცანცარებ? 

ციყვი: (თავს წამოწევს) მგელი! ვაიმე! (ისევ ვარდება). 

მგელი: ციყვო, ციყვო ადექი, გაცივდები. 

ციყვი: და შენ მე არ შემჭამ?

მგელი: ჰა-ჰა-ჰა, მე ნაძვის ხე მჭირდება ციყვი კი არა. სად მიდიხარ?

ციყვი: დათუნიასთან. 

მგელი: რატომ?

ციყვი: ახალ წელს რომ შევხვდეთ ერთად. 

მგელი: ნაძვის ხე გაქვს?

ციყვი: არაა. 

მგელი: და ნაძვის ხის გარეშე ახალ წელს როგორ შეხვდებით? აი, ჩემი შვილიშვილები ამბობენ არც ერთ შემთხვევაში არაო, არ მივიტან ნაძვის ხეს - შემჭამენ. 

ციყვი: ვის?

მგელი: მე. ასე მითხრეს თუ ნაძვის ხეს არ მოგვიტან, შეგჭამთო. ერთი უკბილო მგელი ვარ...

ციყვი: ვაიმე, რა უნდა ქნა?

მგელი: ნაძვი უნდა ვეძებო. აბა კარგად ციყვო, დათუნია და ზღარბი მომიკითხე. თუ ნაძვს იპოვით, არ დამივიწყოთ. 

ციყვი: მგლებთან როგორ ყოფილა... საკუთარი შვილიშვილები შეჭმით ემუქრებიან...

 (დათუნია ისევ კარებს ეჯაჯგურება). 

დათუნია: არაუშავს, დამნებდები. (კარზე კაკუნი)
დათუნია: რომელი ხარ?

ციყვის ხმა: ციყვი ვარ. 

დათუნია: ციყვოოო, თოვლმა კარები ამომიქოლა, ვერ ვაღებ.

ციყვი: უფრო ძლიერად მოაწექი. 

დათუნია: უკვე ვცადე, აი მიყურე! (კარებს ეჯახება) ხედავ? 

ციყვი: ვერაფერსაც ვერ ვხედავ. ფანჯარა გაყინულია. 

დათუნია: მოიცა! (დაორთქლავს, გამოჩნდება ციყვის თავი)
ციყვი: მიდი აბა. 

დათუნია: (კარს ეჯახება) უუუხ!

ციყვი: მიდი კიდევ. 

 დათუნია: (კარს ეჯახება) უუუხ! უუუხ! ვაიიი! (ყვირის ტკივილისგან)
(ციყვი სარკმელში თავს ყოფს)

ციყვი: შენკენ რომ გააღო? არ გიცდია? 

დათუნია: საით?

ციყვი: შენსკენ, აქეთ. დათუნია თავისკენ მოწევს კარს და იღება. შემოდის ციყვი. 

ციყვი: დიდი ხანია ეჯაჯგურები?

დათუნია: სულ მავიწყდება! უკვე მესამედ დამემართა ასე. 

ზღარბის სახლი. 

ზღარბი: ნაძვის ხე არ მაქვს, ვერც ჩემ დარგულს ვპოულობ, ვერც სხვა პატარას, 

ახალი წელი კი სადაცაა მოვა. ეს კურდღელი სადღა დაიკარგა? წავალ დათუნიასთან, ერთად რამეს მოვიფიქრებთ. (გადის კარიდან და იმ წუთას იკარგება სიბნელეში. გამოდიან ციყვი და ბელი) 

დათუნია: მხედავ ციყვო?

ციყვი: არაა, შენ?

დათუნია: როგორ გითხრა...

ციყვი: ადექი და მითხარი. 

დათუნია: ვხვდები. 

ციყვი: ხვდები? 

დათუნია: ჰო. 

ციყვი: რას?

დათუნია: იმას რომ ჩემს გვერდით მოდიხარ. 

ციყვი: აი, ყოჩაღ! აი, მესმის. არაფერი ჩანს

დათუნია: ხელის ცეცებით ვეძებოთ. 

ციყვი: მოდი. (ეძებენ) ვიპოვე! (დათუნია მიდის).
დათუნია: ეს ძალიან დიდია, სახლში არ შეეტევა. (ახალთან მიდიან)
ციყვი: ესეც დიდია. 

დათუნია: დიდია. 

ციყვი: პატარები ყველა თოვლმა დაფარა. 

დათუნია: მისმინე ციყვო, მაინც არაფერი ჩანს და მოდი, ჩავყვინთოთ და თოვლქვეშ ვეძებოთ. 
ციყვი: მოდი! თუ ვიპოვით, ზღარბს გაუხარდება. 

(ქრებიან. ჩნდება ზღარბი) 

ზღარბი: არაფერი ჩანს, ჩავყვინთავ თოვლში, როგორც წყალში და იქნებ ვიპოვო.  

დათუნია: (ჩნდება) ფუუუ.

ციყვი: ფუუუ!

დათუნია: იპოვე? 

ციყვი: არა, შენ?

დათუნია: ვერც მე. კიდევ ვცადოთ?

ციყვი: ვცადოთ. (ქრებიან). 
ზღარბი: (ჩნდება) ფუუუ! ვერაფერი ვერ ვიპოვე. ამოვისუნთქებ და ისევ ჩავყვინთავ. ფუუ. აი, ციყვს, დათუნიას, კურდღელს გაუხარდებათ ნაძვის ხეს თუ ვიპოვი. ბედი არ გინდა? როგორ ბნელა. (ქრება).
ციყვი: უიმეე. არაფერია. 

დათუნია: არაფერი!  არაუშავს ციყვო, ვიპოვით. (ყვინთავენ. გამოჩნდება ზღარბი, ღრმად სუნთქავს.  

ზღარბი: არსადაა ნაძვი, ფუუუ. ყვინთვისაგან თავბრუ დამეხვა, თითქოს ვიღაც ლაპარაკობს. (ყვინთავს). 

 (პაუზა). 

დათუნია: ვაშააა! ვიპოვეეე!!!

ციყვი: აბა სად? 

დათუნია: აი!!! ვიპოვე!!! (ამოწევს ზღარბის თათს). 

ციყვი: ვაშააა, ზღარბს გაუხარდებაა!!!

ზღარბი: გამიშვი, გამიშვი, მეღუტუნება. 

დათუნია: ხედავ ციყვო, რას ნიშნავს ახალი წელი რომ ახლოვდება? ნაძვებიც კი ალაპარაკდნენ. 

ზღარბი: ნაძვი კი არა მე გელაპარაკები! 

ციყვი: ზღარბი! 

ზღარბი: მე ვარ, გამიშვი დათუნია. 

ციყვი: ვაშაა, ზღარბი ვიპოვეთ. 

დათუნია: მაპატიე ზღარბო. (ზღარბი სიცივისგან კანკალებს) ოი, სიცივისგან მთლად გაიყინე, ჩქარა წავიდეთ, გაცივდები. (ქრებიან. გამოჩნდება მელია). 

მელია: ნაძვის ხე არსადაა, რაღა ვქნა? პატარა მელაკუდები მყავს, ყველაზე მეტად მე მჭირდება ნაძვის ხე... (ქრება) ზღარბის სახლი. 

ზღარბი: არა, ტყეში ჩვენ ნაძვს ვერ ვიპოვით. 

ციყვი: ვახ როგორ მომზადებულხარ საახალწლოდ? ნამცხვარი! კაკალი! თხილი! 

დათუნია: ქილაში რა არის? ვაახ, თაფლი! 

ციყვი: მთელი ქვაბი მოცვის წვენი! 
დათუნია: კურდღელი სადაა? მე მაგას დავაცქვეტინებ ყურებს! წამო, მოვძებნოთ, იქნებ აქ სადმეა.

ციყვი: ამ თოვლში მწვანე ნაძვი ვერ გვიპოვია და თოვლივით თეთრ კურდღელს ვიპოვით? 

დათუნია: დავუძახოთ! (გადიან დათუნია და ციყვი) კურდღელოოოო! რამისგრძე სახელია, ყურებიც გრძელი აქვს, სახელიც. კურდღელოოოო!!!

ციყვი: ჩუმად, ზვავი წამოვა! (შემოდიან).  
ზღარბი: ქალაქში უნდა წავიდეთ, იქ ნაძვის ხეებს ყიდიან ბაზარაში. გადავცვალოთ კაკალი, თაფლი, გამხმარი სოკო ნაძვის ხეზე. 

დათუნია: თაფლის გადაცვლა როგორ შეიძლება! 

ციყვი: ან თხილის, ან კაკლის?

ზღარბი: სოკოსი შეიძლება და თაფლის და კაკალის არა? წავედით! ქალაქში! (იღებენ თხილს, კაკალს, სოკოს, თაფლს და მიდიან). 

გზაში ხვდებათ მელია. სიბნელეა. 

ზღარბი: ეი, რომელი ხარ? 

ციყვი: არ იტყვი ვინ ხარ? 

დათუნია: გვიპასუხე!  

მელია: არავინ, ეს მხოლოდ ტყე დგას მდუმარედ და მე, უბედური ვტირი.

ზღარბი: და შენ ვინ ხარ?

ციყვი:  რა გატირებს? 

მელია: ახალი წელი მოდის. 

ზღარბი: ეგ ვიცით. 

მელია: თუ იცით, მიპასუხეთ, ახალი წელია და ნაძვის ხეები არაა. 

ციყვი: მელაკუდა... 

ზღარბი: და ჩვენ რა გიპასუხო?

მელია: რა და სად ვიშოვო ნაძვის ხე ჩემი პატარა მელაკუდებისთვის?

დათუნია: ჩვენც მაგას ვფიქრობთ... 

ზღარბი: ნაძვები თოვლმა დაფარა და... (შემოდის მგელი). 

ციყვი: მგელი... წეღანაც შემხვდა. 

ზღარბი: ეგღა გვაკლდა. 

ციყვი: .თუ ნაძვს არ მიიტანს, შეჭამენ

ზღარბი: მაშინ სხვა საქმეა. 

მგელი: გინახავთ მტირალი მგელი? ახლა ხედავთ. არ ვიცი რა ვქნა, იქნებ ერთად მოვიფიქროთ რამე.  

ზღარბი: ჩვენ უკვე მოვიფიქრეთ, ქალაქში მივდივართ! 

მელია: ქალქში?

მგელი: ქალაქში?

ზღარბი: ქალაქში! ქალაქში ნაძვის ხეებს ჰყიდიან, გადავცვლით კაკალს, თაფლს, სოკოს ნაძვის ხეზე!

მელია: რა ჭკივიანი ხარ, ზღარბო! რა კარგად მოიფიქრე! 

ყველა: წავედით, წავედით. 

მგელი: და მე რა გადავცვალო? არაფერი მაქვს ამ კუდის გარდა...

ციყვი: ჩვენ გაგიზიარებთ.

დათუნია: აბა რა. 

ციყვი: ოღონდ მგელო, ეგ ყურები ღაბაბქვეშ განასკვე, ვითომ ქუდი გახურავს, თორემ გიცნობენ. (მიდიან)
ქალაქი. გამოჩნდებიან დათუნია, მელია, ზღარბი და ციყვი. 

დათუნია: აბა თაფლი! 

ციყვი: აბა კაკალი! 

ზღარბი: სოკო, სოკო გაიყოლეთ! 

ციყვი: არავის უნდა...

მელია: მე თქვენ გეუბნებით, ჩემი თავი შესთავაზეთ, არავის სჭირდება ეგ თქვენი სოკო და კაკალი. 

დათუნია: შენ როგორ შეგთავაზოთ?

მელია: მშვენივრად! მე დავწვები და თქვენ იყვირეთ. ცოლის ქურქისთვის, ცოლის ქურქისთვის მელია ინებეთ. 

დათუნია: გაგვიცვალეთ ნაძვში! 

მელია: ვინ დარბის ახალი წლის წინ ნაძვით? ფული გამოართვით! ფულს რომ აიღებთ ქვის ქვეს დადეთ. (დაწვება) იყვირეთ. 

დათუნია: რომელი ქვის ქვეშ?

მელია: აი, იმ ქვის ქვეშ. და ნაძვის ხეების ბაზარში შევხვდეთ. იყვირეთ. 

ზღარბი, ციყვი, დათუნია: ცოლის ქურქისთვის, ცოლის ქურქისთვის, წაიყვანეთ მელია. 

დათუნია: არავინ....

მელია:  ეგ ყვირილია?

ზღარბი: ჩვენ შენს თავს შევთავაზებთ და შენ?

მელია: მაგაზე თქვენ ნუ იდარდებთ. 

ციყვი: ან ჩვენ შენს თავს მართლა კი არ ვთავაზობთ, შენ გაიქცევი?

მელია: ჰოო, მაგრამ ამაში ტყუილი არაფერია. 

დათუნია: რანაირად არაა ტყუილი?

მელია: თან თაფლი, კაკალი სოკოც მიეცით, ფულს ავიღებთ სულ ცოტას, ორ ნაძვის ხეზე რომ გვეყოს. 

დათუნია: სამზე. მეგლესაც სჭირდება. 

მელია: ჰოოო, იყვირეთ! 

ზღარბი, ციყვი, დათუნია: ცოლის ქურქისთვის, წაიყვანეთ მელია. (გამოივლის ვირთხა)
ვირთხა: ოჰო! რა ღირს მელია?

დათუნია: სამ ნაძვის ხეზე ვცვლით. 

ვირთხა: ესე იგი სამი მანეთი. ერთი ნაძვი მანეთი ღირს, სამჯერ ერთი - სამი. აჰა თქვენ სამი მანეთი, კი მენანება, ბებიის დანატოვარია... მიმძიმს გამოთხოვება. 

დათუნია: (უნდობლად) რააა?

ვირთხა: ეს ფული მემკვიდრეობით მერგო ბებიისგან, მიმძიმს გამოთხოვება.

ზღარბი: სოკოც გაიყოლეთ. 

დათუნია: თაფლიც.

ციყვი: კაკალიც. 

ვირთხა: მეტი ფული არ მაქვს. 

ზღაბი, ციყვი, დათუნია: არაა საჭირო, არაა საჭირო, არაა საჭირო. 

ვირთხა: გმადლოობთ! კაკალი?  ეს აქ, კაკალი აქ, თაფლი აქ. ესეც ასე. მოიცა, (ცდილობს მელიის აწევას) არაა, არ მინდა, ვერ შევძლებ ამის წაღებას. 

ციყვი: ძია, ეგ თვითონ წამოვა. 

ვირთხა: ეგ როგორ? თვითონ როგორ?

დათუნია: ეგ ასეთია... (მელა დგება და ხელკავს უყრის ვირთხას)
ვირთხა: ოჰოო, რა ბეწვი აქვს, როგორი ცოცხალია! (გადიან. დათუნია ფულს ქვის ქვეშ დებს. მილიციის სასტვენის ხმა, მორბის მელა. 

მელია: გაიქექცით, გაიქეცით, გაიქეცით. (ქრება. ციყვი, დათუნია და ზღარბი ადგილზე  ხტიან). 

ციყვი: გავიქცეთ. 

ზღარბი: გავიქცეთ. 

დათუნია: გავიქცეთ. შემორბიან ვირთხა, და მილიციონერი კატა, რომელსაც  შინელიდან კუდი უვარდება და მალავს სწრაფად. 

ვირთხა: აი ისინი, აი ისინი, ამათ მომყიდეს მელია და ის გაიქცა. 

კატა: აჰაა. გაებით?! წამობრძანდით. 

ციყვი: ძია, ჩვენ...

დათუნია: ჩვენ ხომ...

ზღარბი: ჩვენ...

კატა: მე თქვენ გეუბნებით, წამოდით. 

ვირთხა: დიახ, დიახ, ციხეში ჩასვით. ჩაიწერეთ ფულის ნომერი, რომელოც მაგათ მივეცი. ბებიამ დამიტოვა. 

კატა: (ვირთხას) კი მაგრამ როგორ გაგექცა, არ გეჭირა? 

ვირთხა: იცით ისეთი მელია იყო, ცოლის საყელოსთვის...

კატა: ვერ გავიგე?!

ვირთხა: თვითონ გამომმყვა, ხელკავი გამომდო და გამომყვა...  
კატა: (იწერს) ხელკავი გამოგდოთ... გასაგებია. 

დათუნია: ჩვენ ხომ...

კატა: გეუბნებით, წამობრძანდით! 

(გადის კატა და ჩამწკრივებულები გაჰყავს ზღარბი, დათუნია, ციყვი. ვირთხა გადის მეორე მხარეს. შემოდის მელია). 

მელია: ჰა-ჰა-ჰა, დაიჭირეს ეს სულელები! ახია მათზე, მომინდომეს შუა ქალაქში მელიით ვაჭრობა. და მე სამი მანეთი ვღირვარ? (იღებს ფულს ქვის ქვეშიდან). აჰაა, ახლა მგელსაც გავაბრიყვებ და ჩემს მელაკუდებს ექნებათ ნაძვის ხეეე. ამ ქვეყნად მელიაზე ეშმაკი არავინაა! (გადის). ნაძვის ხეების ბაზარი. მგელს ქურქი აცვია და ვაჭრობს ნაძვის ხეებით. 

მგელი: ნაძვები, აბა კარგი ნაძვები. (შემოდის მელია). 
მელია: მგელი არსად არაა, ალბათ დაიჭირეს. (მიდის მგელთან) მომეცით თუ შეიძლება აი ის ფაფუკი ნაძვი.

მგელი: (ზომავს ნაძვს) ახლავე ავზომავ. მანეთი და 75 კაპიკი, სალაროში გადაიხადეთ. მელია!

მელია: მგელი! 

მგელი: ჩვენები სად არიან?

მელია: სადაცაა მოვლენ, და შენ რა, გამყიდველი შეჭამე? 

მგელი: და რატომ უნდა შემეჭამა? კაცმა მითხრა მიდი შენ ივაჭრე და მე...
მელია: კარგი, რა ქენი, ნაძვის ხე გაქვს?

მგელი: კაცმა მითხრა, ივაჭრე და ნებისმიერი აიღეო. ჩემთვის ეს ავარჩიე. (ნაძვს აჩვენებს). 

მელია: ჰოდა აიღე მერე, მე ის ფაფუკი მომეცი და გავიქცეთ. 

მგელი: და როგორ შენ რა, ჩვენები მიატოვე? დააღალატე? 

მელია: არა რას ამბობ, სადაცაა მოვლენ. მათთვისაც აიღე.  
მგელი: არა, ასე არ შემიძლია. მე ჩემი ნაძვი შრომაში მომცეს. მაგ ნაძვის კი სალაროში გადაიხადე.

მელია: სალაროში რატომ, აი აიღე და გავიქცეთ. 

მგელი: არაა, კაცმა თქვა...

მელია: თქვა, თქვა, თქვა, მგელი ხარ, შენ ვინ გენდობოდა. 

მგელი: მენდო! 

მელია: და სადაა?

მგელი: აი, იქ წევს, ისვენებს. მითხრა ძმაო, შენ ივაჭრე, მე ცოტას დავისვენებ, ქურქიც მომცა...

მელია: მგელო გიცნობენ, გეუბნები. გავიქცეთ. 

მგელი: არ შემიძლია - ადამიანური ნდობა. 

მელია: აი ტუტუცი! კარგი, კარგი, გადავიხდი. მიდის სალაროსთან. 

მელია: ინებეთ გეთაყვა. ნაძვი შევიძინე. სალაროდან თავს გამოყოფს თხუნელა, სათვალეებში. 

თხუნელა: ეს ფული ვიცი, დეპეშა მომივიდა მილიიდან. ნომერი 778899. ზუსტადა ესაა. მოქალაქევ, მოითმინეთ. დამელოდეთ. 

მელია: არასოდეს! 

თხუნელა: მაშინ მე მომიწევს თქვენი დაყოვნება. დაპატიმრება. (უსტვენს).მელია მგელს მივარდება. 

მელია: გავიქცეთ! გავიქცეთ! მილიცია! 

მგელი: რას ამბობ? როგორ? ამ ქურქს რა ვუყო? (ადგილზე ცმუკავს, ქურქს იხდის). 
მელია: (ეხმარება) მალე, მალე! (მგელმა როგორც იქნა გაიხადა, ყველა მხრიდან მილიციის სასტვენის ხმაა. გარბის). 

მელია: ნაძვი? (უკან ტრიალდება, იღებს თავის ნაძვს და გარბიან). 
მილიცია. მაგიდა ტელეფონით. მაგიდასთან კატა მილიციონერი. იქ არიან ზღარბი, დათუნია, ციყვი. რეკავს ტელეფონი. 

კატა: მორიგე გისმენთ! დიახ, დიახ, სწორედ  778899.  რა? ნაძვის ხე მოიპარეს? ახლავე გამოვდივარ. (კიდებს ყურმილს). მოკლედ ასე, ძვირფასო ტყის მობინადრეებო, იმის გათვალისწინებით რომ ამაღამ ახალი წელია და იმის გათვალისწინებითაც რომ ვიპოვეთ ის სამი მანეთი ნომრით 778899, თქვენ გათავისუფლებთ, მაგრამ მეტად ნუღარ ივაჭრებთ მორბენალი საქონლით საზოგადოებრივ ადგილებში. ბედნიერ ახალ წელს გისურვებთ. 

დათუნია, ზღარბი, ციყვი: მადლობა ძია! 

კატა: აბა ყოჩაღად, იჩქარეთ! იჩქარეთ. 

დათუნია: გავიქცეთ, დავიწიოთ იმ გაიძვერა მელიას და წავართვათ ნაძვი, თუ ეგ ეგრე მოგვექცა, ჩვენც ასე მოვექცეთ. 

ზღარბი: გავიქცეთ. (გარბიან).  (ტყე, ღამე, გარბიან მგელი და მელა. მგელი მაითრევს ნაძვის ხეს). 

მელია: არ დაიღალე მგელო?

მგელი: არაა, მაგრამ სულ იმას ვფიქრობ, როგორ გავიყოფთ ამ ნაძვის ხეს მე და შენ? 

მელია: რა უნდა გავიყოთ? შენი ნაძვია და შენ წაიღე, მე წყნარი მელაკუდები მყავს, გაძლებენ ერთ წელს ნაძვის ხის გარეშე. 

მგელი: მადლობა მელია, არ დაგივიწყებ. 
მელია: უი, უი, ფეხი გადამიბრუნდა. (ჩერდება) უნდა ვიჩქაროთ, მე კიდე ჯინაზე ...

მგელი: დაჯექი, წაგიყვან... 

მელია: რას ამბობ მგელო, უნდა ვიჩქაროთ, სადაცაა ახალი წელი მოვა. 

მგელი: როგორ თქვა ზღარბმა? გაიქეცი, იყიდე ნაძვი მგლისთვის და ჩვენ მილიციონერს შევაკავებთო?

მელია: სწორედ მასე და დააყოლა, საწყალი მელოტი მგელიო, მოგვიკითხეო. 

მგელი: დაჯექი, დაჯექი, წაგიყვან. (ისვამს მელიას და გარბიან ნაძვიანად). (მორბიან ზღარბი, დათვი, ციყვი). 

დათუნია: აი მაგის ნაკვალევი. 

ზღაბი: ეს კი მგლის. 

ციყვი: კვალი ისევ თბილია. 

ზღარბი: ნა ნაძვის ხე მიაქვთ, აი წიწვები. 

დათუნია: წინ, დავესხათ, წავართვათ, გავიქცეთ. (გარბიან. გამოჩნდებიან კატა და თხუნელა. თხუნელა თოვლში ვარდება. 

კატა: (აყენებს) რას შვრები? ჯერ არც ერთი დამნაშავე არ გამიშვია ხელიდან. წინ!

თხუნელა: ძალა აღარ მაქვს ამხანაგო მილიციონერო, შევისვენოთ. 

კატა: გცხვენოდეთ მოქალაქე მოლარევ! ძალა მოიკრიფეთ, ადექით, ადექით. 

თხუნელა: არ ავდგები. 

კატა: უნდა გესმოდეთ მოქალაქე მოლარევ! თქვენ ხართ მოწმე, თქვენ უნდა ამოიცნოთ დამნაშავე.
(კიდევ ხელს და მიჰყავს. ჩნდებიან მელა და მგელი. ნაძვით). 
მგელი: ფუ! ძალა აღარ მაქვს. 

მელია: დაისვენე მგელო, ნაძვს მე დავიჭერ. (ჩამოდის თოვლზე. იჭერს ნაძვს). წამოწექი თოვლზე, თვალი მოხუჭე და ეგრევე გაგივლის დაღლილობა. (მგელი დაწვება, თვალებს მოხუჭავს. მელია ნაძვით ფეხაკრეფით იპარება). 

მგელი: როგორ გაუხარდებათ ჩემს შვილიშვილებს, არასოდეს დავივიწყებ შენს სიკეთეს მელაკუდა....

(გამოჩნდებიან ციყვი, ზღარბი, დათუნია, ჩერდებიან სათითაოდ). მადლობა შენ, ასევ ზღარბს, დათუნიას, ციყვს, თქვენ რომ არაა... კარგი, დავისვენე, მოდი, წავიდეთ. სად ხარ? (თვალს ახელს) ვახ! ზღარბი,  ციყვი, დათუნია, მელაკუდა სადღაა? 

ზღარბი: მოგატყუა, გიღალატა. გაიქცა შენი ნაძვის ხით. 

მგელი: უხ ეგ  დამპალი! გაიძვერა.

დათუნია: გამოგყვე, კვალს მივყვეთ. 

მგელი: კვალი წაუშლია! 

ციყვი: ახალი წელი კი სადაცაა მოვა. 

ზღარბი: ნუ ტირი მგელო... (მგელი თავჩაქინდრული მიდის ერთ მხარეს, მეორე მხარეს დათუნია, ზღარბი, ციყვი). 

გამოჩნდება მელაკუდა, მხარზე ნაძვგადებული. 

მელია: ოი, ეს რა ხდება? წიწვი სცვივა, იმტვრევა! სად მიდიხართ წიწვებო?

ნაძვი: მე მატყუარა თაღლითები არ მიყვარს... 

მელია: ვინ ლაპარაკობს?

ნაძვის ხე: მე, მე ვლაპარაკობ ნაძვი. ვინც მე მოტყუებით წამიღებს, გზაშივე ვემსხვრევი. 

მელია: ფუ, ნაგავი. (აგდებს ძირს). ახლა რაღა ვქნა? არა უშავს, მე არ დავიკარგები... (შემორბიან კატა და თხუნელა)
კატა: აჰააა, გაები? ესააა?

თხუნელა: დიახ, დიახ ეგ ბრძანდება. 

კატა: თქვენ, დაპატიმრებული ხართ, სხვისი საკუთრების, კერძოდ ნაძვისხის მიტაცებისთვის!

მელია: არ მომიპარავს, მგელმა გამოიმუშავა...

კატა: წამობრძანდი, წამობრძანდი, გამოძიება დაადგენს მაგას. შენი გულისთვის ახალ წელს ტყეში ვხვდები, გამოადგი ფეხი. 
ზღარბის სახლი. ციყვი შლის სუფრას. ღიღინებს. შემორბის დათუნია. 

დათუნია: თაფლზე გავიქეცი, აი მოვიტანე. 

ციყვი: ზღარბს მოცვის წვენიც აქვს, მოიტანე, მე სოკოს მოვიტან. 

დათუნია: ახლავე. ზღარბი კი ისევ ნაძვს დაეძებს თოვლში. არ ნებდება ბოლო წუთამდე. ამბობს არ შეიძლებაო. 

ციყვი: ჰო, მასე მითხრა, თქვენ სუფრას მიხედეთ და მე ნაძვს ვიპოვიო. (შემოდის ზღარბი).
დათუნია, ციყვი: ვერ იპოვე?

ზღარბი: ვერა. ეს ვიპოვე. (შემოდის კურდღელი). 
დათუნია: სად დაცანცარებ! რა გულს გვიხეთქავ? 

ციყვი: ახალ წელს ჩხუბი არ შეიძლება! ეგ ცანცარს მაინც არ მოიშლის  და ჩვენ ჩხუბი დაგვებედება! 

(დათუნიაც დაირცხვენს). ჩაის სვამენ სამოვართან. 

ზღარბი: ჭამე, ჭამე, აი თაფლაკვერები, აი თაფლი. შენ გიყვარს თაფლი. 

დათუნია: მადლობა ზღარბო, კარგია, რომ ერთად ვხვდებით ახალ წელს, ოღონდ გული მწყდება ნაძვის ხე რომ არ გვაქვს. 

ზღარბი: ეჰ....

დათუნია: რამდენიმე წუთიც და ახალი წელი დადგება. 

ციყვი: საიდან იცი?

დათუნია: უკვე სამი საათია მეძინება. (ჩაყვინთავს). 
ზღარბი: (ტაბურეტკაზე შეხტება) დათუნია, ციყვო! ყურცქვიტ!
დათუნია: ნაძვის ხე! ნაძვის ხე. 

ციყვი: ნაძვის ხეეე
კურდღელი: უყურეე...
ზღარბი: სათამაშოები საწოლქვეშაა. (გამოაქვთ რთავს ნაძვის ხეს) ნათურები არ დაგავიწყდეთ. არ ვაგვიანებთ? 

დათუნია: უკვე დროა. 

ზღარბი: ახლავე ბამ ბამ ბამ

დათუნია:ახლა მე, ბამ ბამ ბამ. 

ციყვი: ახლა მე, ბამ, ბამ, ბამ. 

ზღარბი: ახლა ისევ მე. ბამ ბამ ბამ . ახალ წელს გილოცავ დათუნია! მრავალ ახალ წელს ციყვო!

დათუნია: ახალ წელს გილოცავ ნაძვის ხევ. (მღერიან, ცეკვავენ)

დათუნია: დავიღალე, და შენ არ დაიღალე ნაძვის ხევ? 

ზღარბი: არა, არ დავიღალე. (მღერის) დათვი იძინებს. 

ციყვი: შენ მთელი ღამე მანდ იდგები? (ამათქნარებს) 
ზღარბი: ეგ არაფერი ციყვო, მე კარგად ვარ! მიყურე! ციყვს ეძინება, ზღარბი დგას და ღიღინებს. 

სურათი მერვე
 გაზაფხულია. გამოდის დათუნია, ბანდალებს გახარებული, შეხარის ყველა ამოსულ ბალახს, ყვავილს, კვირტს. 

დათუნია: გაზაფხულია. ოი, ოი. ყველაფერი ამოდის, იზრდება, ყვავის, ხეები, ფოთლები, ყვავილები მაგრამ, აი კასრი თაფლით ვერ იზრდება, ან  ჟოლოს მურაბით, ან რძით. (იღებს რკოს და რგავს. რწყავს). იძინებს. აღვიძებს ფუტრის ზუილი).
დათუნია: ამოვიდა! უყურე!  მშვენიერი კასრია! (იშლება) მოიცა, მოიცა, შენ კასრი ხარ. (თავს შეუკრავს), მოწყვეტს. თაფლი არაა, არც ჟოლოს მურაბა, ვიჩქარე, ჯერ არ გაზრდილა კიდევ. ჩექმაში უნდა ჩავდო, დამწიფდება. (გადის ჩექმის მოსატანად. მორბის ზღარბი. ისიც გაზაფხულს შეხარის, პოულობს კასრს.)

ზღარბი: ამ კასრიდან შეიძლება გამოვიდეს , შეიძლება გამოვიდეს.... კვიცი. (უხატავს ცხვირ-პირს, ფეხებს. კასრი ამოძრავდება - კვიცი დახტის). 

ზღარბი: მოიცა, მინდა გაგაჭენოოო. უნდა დავაბა. (გადის აღვირის მოსატანად. მოდის ბელი) 
დათუნია: ამას უყურე. (დასდევს რომ მიიტყუოს). ვინ დაგიხატა ფეხები? დამცინი კიდეც. გაჩერდი, შენ ჯერ კიდევ არ გაზრდილხარ. გაჩერდი. (დათუნია დასდევს კვიცად ქცეულ კასრს, შემოდის ზღარბი)
ზღარბი: კარგად ჭენაობს. (დაქრის)

დათუნია: ეს შენ დაუხატე ხო, ჩემს კასრს ფეხები? 

ზღარბი: რას ამბობ, მე ხატვა არ ვიცი. 

დათუნია: ვხედავ იცი თუ არა, ჩემი კასრი აქციე, არავინ იცის რად. 

ზღარბი: სულაც არაა, კვიცია, ნახე რა ლამაზია. 

დათუნია: მე მთელი ცხოვრება ვოცნებობდი რომ მქონოდა კასრი თაფლით, ან ჟოლოს მურაბით... 

ზღარბი: მე კი რომ მყოლოდა კვიცი, სოკოს.

დათუნია: სოკოთი, სოკოთი, და როგორ დავიჭიროთ, კასრი მაგ სოკოთი. 

ზღარბი: კვიცი! ძალიან უბრალოდ. კვიცო, კვიცო, კვიცო. ეს შენი ეშინია. 

დათუნია: ჩემს კასრს?

ზღარბი: არა, ჩემს კვიცს. 

დათუნია: შენი კვიცი (მისდევს კვიცს) ტლინკებსაც ყრის. მომე თოკი. 

ზღარბი: ყველაფერი გააფუჭა. 

დათუნია: გაჩერდი, ვერ გამექცევი. (დაიჭერს) დაიცა, დამნებდი. უნდა გაიზარდო რომ შენში თაფლი ჩადგეს. 

ზღარბი: ნუ ქაჩავ მასე, სტკივა. 

დათუნია: ჩაძვერი ჩექმაში. 

ზღარბი: მანდ როგორ ჩაეტევა? ხომ ხედავ რომ არ უნდა რომ კასრი იყვეს. 

დათუნია: გადი ჩემი კასრიდან. 

ზღარბი: კარგი, იყოს კასრი თაფლით. ოღონდ თაფლს შეჭამ და არაფერი არ დარჩება. ცხენი კი....

დათუნია: რა ცხენი?

ზღარბი: ცხენი კი ცხენია. 

დათუნია: რას ბოდავ....  მე შენ ძალიან მიყვარხარ, კარგი, კასრი იყოს ცხენი. 

ზღარბი: მეც ძალიან მიყვარხარ, კარგი იყოს ცხენი კასრი თაფლით. 

(კვიცი ჭივხინებს)

ზღარბი: ნახე, მახე როგორი გახდა. 

დათუნია: აი ეს მესმიის, გაიზარდა, გაზახულია და ეს იმიტომ მოხდა. 

ზღარბი: და იმიტომაც რომ ჩვენ ძალიან გვინდოდა. 

სურათი მეცხრე შემოდგომაა. ღამდება. 

ზღარბი: (ფანჯარასთანაა) მთვარე ამოცურდა ღრუბლებიდან, როგორ მიღიმის. წავალ დათუნიასთან, დავლევთ ჩაის და დავითვლით ვარსკვლავებს. მურაბას წავუღებ! (ამზადებს ფუთას, იღებს ხელში და გადის სახლიდან. მიდის მკრთალად განათებულ ტყეში. აქეთ-იქით იყურება, ხან ცაში, სახეზე აღტაცება აღბეჭდვია). 

ზღარბი: რა სილამაზეა... (ირინდება. გზადაგზა კრთის)  ხომ არ მესიზმრება ეს ყველაფერი?!  მოვყვები და არ დამიჯერებენ...  (გზას აგრძელებს, ცაში იყურება. ბუ აედევნება, ვერ ამჩნევს). ვარსკვლავი... (დაინახავს გუბეში ვარსკვლავის ანარეკლს). გუბეშიც ვარსკვლავია... (მიდის. ბუც ჩაიხედება, ვერაფერს დაინახავს და ფრთით აამღვრევს. ზღარბს ხვდება ძველი ჭა, ჩასძახის.
ზღარბი: აჰა. აჰა, აჰა. (პასუხობს ექო. ზღარბი მიდის. ბუც ჩასძახის ჭას).
ბუ: უჰუ-ჰუუ, უჰუ-ჰუუ...(ექო ისმის). 
ზღარბი: (მიდის და ბუტბუტებს) მე კი ვეტყვი, ჟოლოს მურაბა მოგიტანე. ის კი მეტყვის, აი სამოვარიც გაცივდა, ტოტები უნდა შევუკეთოთ, აი, ტოტები, ღვიის... მე კი ვეტყვი რომ, ვეტყვი რომ...  ვეტყვი რომ... მე მას ვეტყვი... (შედრკება) ცხენი! როგორ ჩაძირულა ნისლში, თითქოს დიდი თეთრი იხვი დაცურავს... აი, ვარსკვლავიც ჩამოვარდა, ბალახიც მარცხნივ გადაიხარა, ნაძვის ხისგანაც წვერიღა დარჩა და ახლა ის ცხენის გვერდით ცურავს, საინტერესო ისაა, თუ ცხენი დაწვება დასაძინებლად, ნისლში ჩაიხრჩობა?

(შედის ნისლში). 

ზღარბი: არაფერი არ ჩანს, თათსაც ვერ ვხედავ. ცხენო! (ცხენი პასუხს არ სცემს). რა იქნა ცხენი? 

(ვარდება ფოთოლი, ზღარბი კრთება. მერე ხედავს რომ ფოთოლია. უნდა მიეკაროს, მაგრამ ვერ ბედავს. მერე იღებს და ხედავს რომ ჩვეულებრივი ფოთოლია. კრთება მასიური სილუეტი, ისმის სუნTქვის ხმა. ზღარბი ფრთხილად, აკურატულად დებს ფოთოლს და მიდის. ჩნდება თეთრი ცხენი, ისმის ცხენის ფრუტუნი. უცებ ზღარბის თავზე გაიშხუილებს ღამურა და გაუჩინარდება. მისი გამოჩენისას ზღარბი შეშინებული იმალება, ღამურის გაშხულიების შემდეგ ჩნდება გაკვირვებისგან დაჭყეტილი თვალებით. ესმის ექო „უჰუ, უჰუ, უჰუ“ ). 

ზღარბი: ოჰო-ჰო-ჰო-ჰო. (აჯავრებს. უცებ მის თვალწინ ჩნდება ბუ). 

ბუ: უჰო-ჰო-ჰო-ჰო. (მეორედება ექო: „უჰო-ჰო-ჰო-ჰო“. ბუ უჩინარდება)
ზღარბი: გიჟი. (ზღარბის თავზე ისევ ჩაიშხუილებს ღამურა. ვხედავთ ზღარბს გაკვირვებულს, შემცბარს და შეშინებულს. იხევს უკან, ლამის ეჯახება სილუეტს. უზარმაზარ ხეს. წინ წამოვა, ხელების ცეცებით მიდის ისევ, ისევ ეჯახება, დებს ფუთას, იღებს ხის ტოტს და ფრთხილად  ტოტით მიიწევს ხისკენ, აკაკუნებს. ნელ-ნელა უახლოვდება და აღმოაჩენს რომ დიდი ხეა ფუღუროთი. ხე ძირიდან შუაში გახლეჩილია და თაღივითაა). ზღარბი შედის ფუღუროში. 

ზღარბი: აჰა. (ექო: აჰა). ზღარბს უცებ ახსენდება ფუთა. იწყებს ძებნას. ვერ პოულობს. ხე იძირება ნისლში. თვალს მოჰკრავს ციცინათელას, იღებს ციცინალთეთლიან წკირს და როგორც სანთელელს ისე ატარებს და ეძებს ნისლში თავის ფუთას. ციცინათელა გაუფრინდება და გაუჩინარდება. მატულობს ნისლი. ბნელდება, ზღარბს ეჩვენება რომ  მის წინ დიდი ბუა. გაიფრენს ისევ ღამურა. დარბის აქეთ იქით, ხან ბუს აწყდება, ხან ღამურას. დარბის და უცებ ვარდება ძირს. და თათებს თავზე იფარებს. მის წინ ძაღლია. ძაღლი სუნავს, ამთქნარებს. ესმის სტევენის ხმა. ძაღლი გარბის და მოაქვს ზღარბის ფუთა. ძაღლი უჩინარდება. შორიდან აღწევს დათუნიას ხმა: „ზღარბოოო“.  ზღარბი მიდის და ტყაპანს მოადენს მდინარეში. 

ზღარბი: მდინარეში ვარ... დაე, მდინარემ თვითონ წამიღოს...
დათუნია: (ხმა შორიდან) ზღარბოოოო!

ზღარბი: მთლიანად დავსველდი, მალე ჩავიძირები. 

ხმა: ვინ ხართ და აქრ როგორ მოხვდით?

ზღარბი: მე ზღარბი ვარ.ზღარბმა, მდინარეში ჩავარდი. 

ხმა: შემაჯექით ზურგზე -  მე გაგიყვან ნაპირზე. 

(ზღარბს ვხედავთ ამოსულს).

ზღარბი: გმადლობთ. 
ხმა: არაფრის. 

ზღარბი: ნუთუ ვინმე დამიჯერებს, რაც თავს გადამხდა? (ფეხათრევით მიდის ნისლში, სცენა ნისლში იძირება. ვხედავთ ზღარბს დათუნიას სახლთან მორებთან. მოდის დათუნია, გულამოვარდნილი სუნთქავს). 

დათუნია: ზღარბო, სად იყავი? გეძახდი, გეძახდი, შენ კი არ მპასუხობდი. მე უკვე სამოვარიც გამოვიტანე ვერანდაზე, სავარძლებიც, კარგად რომ მოვკალათებულიყავით ვარსკვლავების დასათვლელად, ვფიქრობდი აი, მოვა, დასხდებით, ჩაის დავლევთ, ჟოლოს მურაბით, შენ ხომ ჟოლოს მურაბა მოგაქვს? მე კი სამოვარი გავაჩაღე და ეს ტოტები, იმის ტოტები... 

ზღარბი: ღვ-ი-ი-ის. 

დათუნია: ღვიის! სურნელოვანი კვამლი რომ ყოფილიყო და... და.... ვინმე, შენს გარდა, ვარსკვლავებს დაითვლის? 

ზღარბი: კარგია რომ ისევ ერთად ვართ. (პაუზა. დათუნია თავს უქნევს) ცხენი... როგორაა იქ, ნისლში... ნახე, როგორ ანათებს მთვარე...

დათუნია: აჰა. 

ზღარბი: რა კარგია რომ ერთმანეთს ვყავართ (ერთმანეთი გვყავს). (დათუნია თავს უქნევს). 

ზღარბი: უბრალოდ წარმოიდგინე, მე არ ვარ, შენ ზიხარ მარტო და დამლაპარაკებელი არავინ გყავს. (არავინაა ისეთი, რომ დაელაპარაკო).
დათუნია: და შენ სად ხარ?

ზღარბი: მე არ ვარ. 

დათუნია: ასე არ ხდება. 

ზღარბი: მეც ასე ვფიქრობ, მაგრამ ვთქვათ და მე საერთოდ არ ვარ. შენ მარტო ხარ. რას იზამ? რას გააკეთებ?

დათუნია: შენთან წამოვალ. 

ზღარბი: სად?

დათუნია: როგორ სად? სახლში. მოვალ და გეტყვი, რატომ არ მოხვედი ზღარბო? შენ იტყვი რომ...

ზღარბი: აი, სულელი! რას ვიტყვი, თუ არ ვარ?

დათუნია: თუ სახლში არ ხარ, ესე იგი ჩემთან წამოხვედი. მოვალ სახლში და შენ აქ ხარ. და დავიწყებ...

ზღარბი: რას?

დათუნია: ჩხუბს. 

ზღარბი: რისთვის?

დათუნია: როგორ რისთვის, იმისთვის რომ არ გააკეთე ის, რაზეც შევთანხდით. 

ზღარბი: და როგორ შევთანხდით?

დათუნია: საიდან უნდა ვიცოდე? მაგრამ შენ უნდა იყო ან ჩემთან, ან შენთან სახლში. 

ზღარბი: ხომ მაგრამ მე საერთოდ არ ვარ. გესმის?

დათუნია: აგერ ზიხარ!

ზღარბი: ეს ახლა ვზივარ, მაგრამ თუ საერთოდ არ ვიქნები,  (საერთოდ რომ არ ვიყო) სად ვიქნები?

დათუნია: ან ჩემთან, ან შენთან. 

ზღარბი: ეს მაშინ თუ ვარ. (ვიქნები). 

დათუნია: ჰო რა. 

ზღარბი: საერთოდ თუ არ ვიქნები? (საერთოდ რომ არ ვიყო?)

დათუნია: მაშინ შენ ზიხარ მდინარესთან და უყურებ მთვარეს. 

ზღარბი: მდინარესთანაც არ ვარ. 

დათუნია: მაშინ შენ წახვედი სადმე და ჯერ არ დაბრუნებულხარ. მე გავიქცევი, მთელ ტყეს შემოვივლი და გიპოვი. 

ზღარბი: შენ ყველგან მოიარე და ვერ მიპოვე. 

დათუნია: გქვიქცევი მეზობელ ტყეში. 

ზღარბი: არც იქ ვარ. 

დათუნია: ქვეყანას გადავატრიალებ და მაინც მოგძებნი. 

ზღარბი: მე არ ვარ, არსად ვარ. 

დათუნია: მაშინ... მაშინ... მაშინ მე გავარდები მინდორში და ვიყვირებ „ზრარბოოოო“, შენ გაიგონებ და დაიყვირებ „დათუნიააა“! აი ასე. 

ზღარბი: არა, მე საერთოდ არ ვარ, გესმის? 

დათუნია: რას გადამეკიდე? შენ თუ არ ხარ, მაშინ არც მე ვარ. გაიგე? 

ზღარბი: არა, შენ ხარ, აი მე არ ვარ. (დათუნია გაჩუმდა და კოპები შეკრა). 

ზღარბი: დათუნია... (დათუნია არ პასუხობს). 
(დასასრული).

